
CONGREGATIO GENERALIS XLIV 

9 octobris 1963 

Exc.mus P. D. PERICLES FELICI , arch. tit. Samosatensis, secreta-
rius generaiis Ss. Concilii: 

Audiant omnes! Recurrit hodie anniversarium pii decessus Summi 
Pontificis Pii XII. Erga tantum Pontificem, qui scientia, sanctitate et 
prudentia de Ecclesia optime meritus est, promamus sensus venerationis 
et precamur ut ei Deus concedat réquiem et lucem sempiternam. 

Communico etiam obitum exc.morum Patrum: Ioachim Di Leo, 
arch.-ep. Mazariensis in Sicilia; Leonis Smith, ep. Ogdensburgensis in 
Statibus Foederatis Americae Septemtrionalis; Salvatoris Siino, arch. tit. 
Pergensis, Nuntii Apostolici in Insulis Philippinis, qui decessit heri in 
cubículo Summi Pontificis, improviso morbo correptus. 

Communico denique mortem honorati viri Camilli Corsanego, pro-
motoris Sacri Concilii et advocati Sacri Consistorii. 

Nunc em.mus decanus preces nobiscum effundet pro requie sempi­
terna harum animarum sanctarum. 

Em.mus P. D. EUGENIUS card. TISSERANT, simul cum Patribus re-
citavit De pro junáis cum versiculis et orationibus. 

Secretar ius generaiis: Moderatur hanc 44 congregationem generalem 
em.mus ac rev.mus D. card. Leo-Ioseph Suenens, arch. Mechliniensis-
Bruxellensis. 

Petierunt loqui circa cap. I I schematis de Ecclesia em.mi ac rev.mi 
DD. cardd. Achules Liénart, ep. Insulensis in Gallia, Paulus Maria Ri-
chaud, arch. Burdigalensis in Gallia; exc.mi DD. Antonius Añoveros, 
ep. coad. Gaditanus in Hispania, Aemilius Blanchet, rector Instituti 
Catholici Parisiensis in Gallia, Villelmus Conway, arch. Armachanus 
in Hibernia, Eduardus Martínez, ep. Zamorensis in Hispania, Franciscus 
Seper, arch. Zagrabiensis in Iugoslavia, Ioannes Weber, arch.-ep. Ar-
gentinensis in Gallia, Dionysius Hurley, arch. Durbanianus in África 
Meridionali, Gerardus Sigaud, arch. Adamantinus in Brasilia, Blasius 
D'Agostino, ep. Vallensis in Lucania in Italia, Michaél Browne, ep. Gal-
viensis et Duacensis in Hibernia, Michaél Doumith, ep. Sarbensis in 
Líbano, Franciscus Franic, ep. Spalatensis in Iugoslavia, Emmanuel Ga-

lea, aux. Melitensis in Malta, Eduardus Schick, aux. Fuldensis in Ger-
mania, Laurentius Jager, arch. Paderbornensis in Germania, Ioseph De-
scuffi, arch. Smyrnensis in Turchia, Bernardus Yago, arch. Abidjanen-
sis in África occidentali, Ioseph Maurer, arch. Sucrensis in Bolivia, De-
metrius Mansilla, vic. cap. Burgensis in Hispania, Laurentius Shehan, 
arch. Baltimorensis in Statibus Foed. Amer. Sept., Isaac Ghattas, ep. 
copto-catholicus Thebanus in Aegypto, Alexander Renard, ep. Versa-
liensis in Gallia, Casimirus Morcillo, arch. Caesaraugustanus in Hispa­
nia, rev.mus P. Anicetus Fernandez, mag. gen. O. P. 

Nunc communico Patribus exitum quintae suffragationis heri per-
actae: 

Praesentes votantes 2.284 
Dixerunt placet . .........2.261 

Ideo etiam quinta emendatio placuit. 
Suffragatio emendationum, iuxta ordinem moderatoris, in hac ses­

sione prosequitur. 
Hodie distribuetur Patribus fasciculus qui continet emendationes a 

Concilii Patribus scripto exhibitas super schema constitutionis dogmati­
cae de Ecclesia, scilicet partem secundam, nam prima iam est distributa 
primis diebus Concilii. Gratias! 

Dilectissimi Fratres, 

Quoties in disceptatione schematis de Ecclesia quaestio fuit de Pe­
tro et de apostolis, et nunc in art. 16 de collegio episcopali relate ad 
primatum Petri successorum, toties apparuit quaedam antinomia, quasi 
de duabus auctoritatibus antagonistis ageretur, quarum una alteri sacri-
ficanda esset. 

Mihi liceat nomine meo et nomine plusquam 63 Galliae episcopo­
rum, modum exponere quo videtur hoc problema pacifi.ee posse et de­
beré componi.1 

Credo enim 2 quod si omnes nos, potiusquam quaereremus in Scrip­
tura textus particulares ad statuendam thesim nostram, legeremus Evan-

non placet 18 
5 Suffragia nulla 

1 

EM.MUS P. D. A C H I L L E S CARD. L I É N A R T 

Episcopus Insulensis 

http://pacifi.ee

gelium in continuitate sua, simpliciter quaerentes quid Iesus fecit ad 
condendam Ecclesiam suam, et in Actibus Apostolorum quomodo Ec­
clesia nascens se contulit, visionem magis serenam et iustiorem 3 habe-
remus. 

Quid vero fecit Iesus? Postquam « pernoctans fuisset in oratione 
Dei »...4, electionem fecit particularem de duodecim discipulis « quos 
et apostólos nominavit ut essent cum illo et ut mitteret eos praedica-
re »...5 Sic curavit ut secum collegium haberet apostolicum, et ut in isto 
Petrus ipse adnumeraretur. Quando ergo de collegio apostolorum loqui-
mur, non est de collegio a Petro distincto sed de collegio in quo Petrus 
cum aliis includitur. Sane Iesus dedit primatum Petro in collegio apo­
stolorum, et illi confidit munus ut alios in flde confirmaret: « Rogavi 
pro te ut non deficiat fides tua; et tu aliquando conversus, confirma 
fratres tuos »...6 Fratres dixit, non servos. Et ideo Petrus non est a col­
legio apostolorum alienus, nec a fortiori illi opponendus est quasi 
aemulus. Omnes siimil adimpleturi sunt missionem ad quam Christus 
illos destinavit et cuius respectu postea, sive separatim sive coniunctim 
illis dotes secundum eorum gradus communicavit. ínter illos tamen 
vinculum caritatis tale esse monuit ut milla contentio umquam exsurgere 
debeat. 

Sic constitutum collegium apostolorum veré institutio Domini ap­
paret, et utique est. 

Apostoli aLitem ita senserunt qui, teste libro Actuum, post Ascen-
sionem Domini in coenaculo se adunaverunt cum Maria Matre Iesu. 
Ante omnia, Petro duce, curam habuerunt de collegio suo complendo. 
Defuncto enim luda proditore, ad numerum duodecim perficiendum 
Deum deprecati sunt ut designaret novum electum, et Matthias collegio 
adnumeratus est. Collegialiter acceperunt Spiritum Sanctum die Pente­
costés, et statim « Petrus cum undecim »...7 ut dicit textus (i. e. colle­
gium) inchoavit praedicationem salutis in Ierusalem. 

Deinde videmus duodecim « unanimiter » adunatos in porticu Sa-
lomonis ad orandum et praedicandum...8 

Nec collegium apostolicum a potestate cum Petro coregendi destitu-
tum fuit; quod clare manifestum est in textu quando de diaconis insti-
tuendis agitur, ubi legimus: « Convocatis autem duodecim multitudi-
nem discípulorum dixerunt: " Non est aequum nos derelinquere ver­
bum Dei et ministrare mensis " »...9 

Quomodo ergo dubitare potérimus quin duodecim, Petro duce, mi­
nisterium collegialiter de facto exercuerint, etiam extra Concilium, sicut 
fecerunt solemniter in Concilio Hierosolymitano? Et quomodo etiam 
possemus denegare in apostolis quod unanimiter in casu Petri affirma-

mus: scil. institutionem istam a Domino fundatam ad missionem salutis 
inchoandam, et ab apostolis sedulo servatam et in usum expertam, cum 
eis non esse mortuam, sed perseverare ad missionem usque ad finem 
mundi10 prosequendam? 

Quapropter assentio his quae in art. 16 declarantur de collegio epi­
scoporum et eius capite. 

Haec non adversantur primatui super universam Ecclesiam quem 
Iesus, nominatim, per actum voluntatis suae, Petro commisit, fundans 
super illum Ecclesiam ipsam, cum ómnibus iuribus et praerogativis quae 
fides nostra catholica in Summo Pontifice eius successore agnoscit et 
quae cum filiali subiectione profitemur. 

Sed sane potestas illa suprema adhuc libentius ab ómnibus accepta 
esset si ad mentem Evangelii conciperetur et praeberetur. Iesus enim 
novam notionem auctoritatis in seipso manifestavit et verbo apostolis 
suis praecepit: « Scitis, dixit, quia principes gentium dominan tur eo­
rum... Non ita erit inter vos; sed quicumque voluerit inter vos maior 
fieri, sit vester minister... sicut Filius hominis non venit ministran sed 
ministrare »..." 

Evangelium non definit auctoritatem verbis potestatis sed vocabu-
lis servitii: diakonia, doideuein. Iura et muñera uniuscuiusque membri 
ad missionem salutis exsequendam ordinantur et non ad personalem 
gloriam augendam. Et auctoritas respectiva Summi Pontificis, episcopo­
rum et aliorum hierarchiae membrorum proportionatur gradibus respon-
sabilitatis quam assumunt in opere incrementi Corporis mystici. 

Si duas auctoritates diversae considerantur sub respectu potestatis, 
contentio inter illas oriri potest; sed non si sub aspectu servitii com-
munis cui coniunctim collaborare intendunt, unaquaeque in suo gradu 
et pro sua parte. 

Gratias insuper debemus divino fundatori nostro Christo Iesu quia 
sic omnia disposuit ut a Petro et successoribus eius servitium supre-
mum exerceatur in Ecclesia ad unitatem fidei et regiminis servandam; 
et a collegio episcopali, Supremo Pontifici inseparabiliter et filiali oboe-
dientia unito, sed in universo orbe disperso, catholicitas Ecclesiae suae 
reapse manifestetur et crescat. Dixi. 

In textu scripto tradito: 1 deest. 2 tamen. 3 rectiorem. 4 (Le. 6, 
12-13). 5 [Me. 3, 13). 6 (Le. 22, 32). 7 {Act. 2, 14). 8 {Act. 5, 12). 

9 {Act. 6, 2 ) . 1 0 saeculi. 1 1 {Mt. 20, 25-28). 

Animadversiones additae: 
Cap. I I et ipsum mihi placet, in quo graviora difHcilioraque tractata sunt pro-

blemata sub serena veritatis inquisitione, de episcopatus natura, sacramentalitate, 

collegialitate ac muneribus; sicque feliciter completur Concilii Vaticani I doctrina 
de constitutione hierarchica Ecclesiae. 

Dúo tamen mihi liceat exprimere. 
1. Frequens invenitur mentio (saltem undecies in hoc capitulo) de primatu 

Romani Pontificis, quasi plus minusve semper timeretur ne assertio potestatis 
episcoporum ipsi ofíendere posset. Tutius ac honorabilius mihi videretur quod sta-
tim ab initio mutua relatio inter illa clare et aperte omnino semel exponatur, quin 
ulla ulterior requiratur allusio. Propono igitur ut pag. 23, lin. 22, post « incepto 
pergens » dicatur: « ... doctrinam de episcopis, successoribus apostolorum, qui 
cum successore Petri, Christi vicario, domum Dei viventis regunt, coram ómnibus 
fidenter profiteri et declarari constituit. 

« Quia, sicut episcopalis potestas a suprema et universali Summi Pontificis 
potestate " non eliditur sed e contra asseritur, roboratur et vindicatur ", ita e con­
verso nullo modo illi officere timenda est. Neutra enim ad propriam exaltationem 
sed utraque ad utilitatem humileque populi Dei servitium a Christo Iesu insti­
tuta est, quemadmodum et Ipse non ministran venit sed ministrare. 

« Petrus etenim, etsi privilegiis donatus, unus inter fratres suos manet ut 
ipsis inserviat: " Et tu aliquando conversus, confirma fratres tuos " (Le. 22, 32). 
Non ministri dicuntur, nec subditi sed fratres. Omnes insimul, unoquoque super 
alteros innixo, maximeque super Petrum, ad mundum universum Christo lucran-
dum destinantur. 

« Quod simili modo de collegio episcoporum intelligendum est quibus in soli-
dum una cum Petri successore mundi salus commissa est. Huius vero servitii seu 
officii ratione, ut illud taliter rite adimpleant, opportuna ipsis a Deo potestas 
concredita est ». 

2. Ut melius consulatur fratrum separatorum, praesertim Orientalium su-
sceptibilitatibus, quibus formula « Romanus Pontifex » saepius evocat ac quasi 
secum fert totam Ecclesiam Occidentalem, nonne melius esset ipsi substituere ubi-
cumque possibile videtur, alium titulum « Petri successor » qui idem sonat melius-
que etiam universalem primatum Papatus asserit. 

Alias insuper emendationes proponam, subscribendo illis quae in fasciculo 
nobis tradito, a diversis Patribus sunt positae sub nn. 167. 173. 183. 194. 199. 
202. 213. 220. 231 . 244. 250. 253. 257. 270. 317. 329. 331. 339. 344. 358. 359. 

Moderator: Legatur a secretario generali emendado de qua votum 
petitur. 

Secretarius generaiis: Emendado sexta... [cf. pag. 281]. Commu­
nico hoc ad claritatem: illa pag. 176 refertur ad volumen quod in priori 
periodo distributum est et inscribitur Schemata constitutionum et decre-
torum de quibus disceptabitur in Concilii sessionibus, series prima. 

EM.MUS P. D. PAULUS CARD. RICHAUD 

Archiepiscopus Burdigalensis 

Em.mi Praesides et venerabiles Fratres, 

Post excellentissimas disceptationes em.morum cardd. Dopfner, 
Ricketts et Suenens, non sine aliqua confusione propono meas cogitatio-
nes practicas de diaconatu; ad rationes theologicas et ad votum emissum 
ab em.mo card. Suenens plañe adhaereo. 

Etenim existimo quod restaurado diaconatus, tamquam proprius 
ac permanens gradus in sacra hierarchia nullum damnum afferret presby-
teratui, sub condicione bene admissa quod diaconatus non sit merum 
tempus probationis ante sacerdotium. 

Immo existentia in medio christianae plebis diaconorum, iamvero 
in sacris institutorum sed in inferiori gradu relate ad presbyteratum, 
non potest nisi valorem sacerdotii in lucem meliorem constituere. Multi 
sunt inter iuvenes, experientia constat, qui timent presbyteratum et 
non volunt in seminarium intrare, quia vident saepe saepius sacerdotes, 
aliunde veré dignos, qui sunt extenuati sub oneribus activitatum plus 
minusve inferiorum et qui non gaudent tempore necessario ad studen-
dum et praesertim ad orandum. Fuit iam sententia primorum aposto­
lorum quando decreverunt institutionem diaconatus. Puto, forsan au-
dacter, quod restauratio diaconatus foveret meliores ac numerosiores 
vocationes sacerdotales. 

Experientia quoque mihi demonstravit, iam a longo tempore, etiam 
quando fui in saeculo, quod sunt nonnulli sacerdotes qui plus minusve 
videntur habere solam vocationem diaconalem. 

Aliunde, sane non in ómnibus regionibus, sed quando celebratio 
Missae, deficientibus sacerdotibus, est impossibilis in unaquaque pa-
roecia per omnes Dominicas, clerus quidam, competens et speciali gra­
tia sacramentali ornatus, posset utile praeesse ad aliquam functionem 
liturgicam, verbum Dei praebere, Eucharistiam daré, pro his paucis 
christianis qui cum mérito in parva paroecia ferventes remanent. Evan­
gelizado et ordo pastoralis hodie in quibusdam regionibus, etiam in 
Gallia, ni fallor, non requirunt unum sacerdotem pro unaquaque paroe­
cia, sed parochum quemdam in paroecia quae potius ut centrum habe­
tur, et cui isto sacerdoti unus vel dúo diaconi, residentes in paroeciis mi-
noribus, auxilium et suppleentiam quamdam praebere possint. Est gra-

vis quaestio, fateor, de distributione cultus in hodiernis temporibus, 
quae actuali condicioni, sociali ac geographicae, forsan adaptanda est. 

Ergo non nimis horresco si, post sententiam conferentiarum episco-
palium et cum expresso consensu episcopi, qui solus potest iudicare ex 
opinione locorum et praesertim de valore morali alicuius diaconi eiusque 
familiae, quidam inter istos diáconos possit uxorem ducere, si res bene 
convenit nationi de qua agitur. Certissime ista licentia numquam con-
cedenda est sacerdotibus et exinde nullum periculum pro sacra lege cae-
libatus, praecipue eo quod diaconatus non debet esse gradus transito-
rius ad presbyteratum. Sed talis possibilitas permitteret aliquando viris, 
profunde christianis et zelo ardentibus, sese daré authentice et sub in­
fluxu gratiae sacramentalis ad apostolatum hierarchicum, dum tamen 
caelibatus obligationem recusarent. 

Aliunde mihi videtur praesentia diaconorum inter opifices et asso-
ciationes Actionis Catholicae posset esse valde utilis pro apostolatu spe-
cifico et pro communicatione satis ofEciali iudiciorum Ecclesiae in rebus 
socialibus vel moralibus, quando, ut meri assistentes, in coetibus laico-
rum adsunt, salvis evidenter responsabilitate ac directione ipsorum 
laicorum. Nam magnas difficultates cognoscimus, si velimus sacerdotes 
sat competentes invenire pro tali assistentia in operibus et in diversis 
conventibus. 

Insuper, ut bene dictum fuit, collaboratio diaconorum in functio-
nibus exsequialibus, in cultu eucharistico, in operibus caritativis, in 
actione sociali, non solum in ruralibus regionibus, sed multoties in urbi-
bus ministerium sacerdotale actuóse levaret. 

Surgit statim quaestio praeparationis talium diaconorum in semina-
riis. Non est sine solutione, post aliquam reformationem seminariorum, 
ac praesertim si talis efformatio daretur in seminariis pro vocationibus 
tarde declaratis vel in aliqua domo speciali. In hoc casu, evidenter obli-
gatio studiorum in lingua latina non posset imponi. 

Proinde restaurado veri diaconatus mihi apparet, saltem in pluribus 
regionibus et ad experimentum, tamquam corollarium efficax alicuius 
cogitationis pastoralis melius adaptatae ad condicionem actualem Ec­
clesiae, si velit sancta Ecclesia esse plene missionaria. 

Ergo ultima paragraphus in n. 15 nostri cap. I I schematis de Eccle­
sia mihi omnino placet, praesertim si ratio habetur de conferentiis epi-
scopalibus. Dixi. 

Moderator: Audiatur aliqua communicatio secretarii generalis, et 
ab ipso legatur séptima emendatio. 

Secretarius generalis: Nonnulli Concilii Patres hoc dubium propo-

suerunt: in suffragiis ferendis circa emendationes a commissione de 
Liturgia inductas, non satis provisum fuisse videtur, ad Patrum men­
tem circa potiora argumenta clare detegendam. Patres enim ad suífragia 
ferenda vocantur circa modum essendi rei seu argumenti cuius existentia 
seu admissio conciliaris a commissione gratis supponitur. Ita, e. g., in 
num. 42, pag. 27 emendationum, nempe Communio sub utraque specie, 
a Patribus quaeritur utrum locutio « sublato fidei periculo » immutanda 
sit in « firmis principiis dogmaticis a Concilio Tridentino statutis ». Locu-
tionis substitutio peropportuna apparet, ideoque responsio potest esse 
« placet ». At puta casum Patris cui substitutio placeat quin ipsimet 
placeat restauratio Communionis sub utraque specie, quaenam esse de-
beret responsio? Nonne melius esset a Patribus prius exquirere utrum 
iudicent admittendam esse Communionem sub utraque specie ac dein 
eorum suffragia petere circa circumstantias, locutiones, etc.? 

Ad hoc dubium praeses mandat responderé: cum schema de sacra 
Liturgia longe maiori parte votorum requisita approbatum fuerit, iam 
praesumptio stat pro approbatione rerum praecipuarum. Ceterum Pa­
tres, qui aliquid in hoc capite contentum non approbant, id indicare 
possunt in suffragatione totius cap. I I , dicendo vel « non placet », vel 
« placet iuxta modum », scribendo tamen in hoc casu, in distinctis foliis, 
clare et distincte, modos. 

Nunc lego septimam emendationem... [cf. pag. 281]. Quemadmo-
dum heri dixi, ad facilitatem suffragationis videatur textus qui relatus 
est in fine, et haec emendatio correspondet pag. 27, ni fallor, n. 54, 
ubi sunt vetus textus et novus. Et ita in posterum, nonne? 

Illa pagina, quam lego antea, refertur ad volumen distributum in 
prima periodo; pagina in qua textus refertur, sive vetus sive novus, 
habetur in loco indicato. Nunc sumus pag. 27, et postea 28, etc. 

3 

EXC.MUS P. D . ANTONIUS AÑOVEROS ATAÜN 
Episcopus tit. Tabudensis, coad. Gaditanus et Septensis 

Venerabiles Patres et dilectissimi omnes, 

Loquor in nomine aliquorum Patrum, saltem ex Hispaniae dioece-
sibus. 

Ad n. 15 schematis de Ecclesia, ubi de presbyteris quaestio est, 
submisse has observationes profero: 



C O N G R E G A T I O G E N E R A L I S X L I V 349 

1. In schemate fusius et intentius de presbyteris agendum; non 
tantum quia in Ecclesia primum munus sacerdotii exercent (Euchari-
stiam, peccatorum remissionem), sed quia per eos plerique fidelium 
aditum habent in potentiam illuminantem et vivificantem Ecclesiae. 

2. Postulatur insuper fundamentum biblicum et traditionale, ut 
testimonio fontium doctrina textus roboretur auctoritate Scripturae et 
traditionis. 

3. Nitidius et pressius referatur ordo presbyteralis ad Sacerdotium 
ipsius Christi, non tantum ad plenitudinem episcopalem. 

4. Nobis placeret ut in schemate dictio « sacerdotes secundae digni-
tatis » non legeretur (lin. 6), ratione opportunitatis: 

a) Quamvis enim presbyteri episcopis subiaceant, eorum mere 
legati non sunt, quia eorum potestas specifica, sacramenti ordinis ope 
accepta, ab ipso Deo est. 

b) Etsi haec formula in libris liturgicis et in litteris ecclesiasticis 
frequens usurpatur, timendum est ut fidéles, re non satis perspecta, 
aliquid vilipendii videant, quod quidem ineptum et iniustum pastora-
liter esset. 

c) Hodie expedit magni, immo maximi, sacerdotes apud fidéles 
faceré, praesertim in eo quod sacerdotium exstat, « in ministerio prae-
cipuo, quale est Corpus Christi consecrare, et in quo sacerdotis exer-
citium ab aliqua superiore potestate non pendet, nisi divina » (S. Thom., 
De ordine, q. 40, a. 4)... 1 

5. Omitti expedit dictio: « cuius in pascendo grege eique inser-
viendo vices agunt » (lin. 13). Ut diximus, in hac phrasi innui videtur 
presbyteros meros delegatos esse episcopi. Theologi non contemnendi 
sustinent in ordinatione presbyterali quandam missionem « pro cura 
animarum » conferri. 

6. In secunda paragrapho textus, lin. 15, memoratur « coetum 
cooptatum et concordem constituentes circa episcopum ». Legitur in 
lin. 20 « Episcopi munus participantes ». 

Ipsa traditio ecclesiastica, in Pontificali proiecta, presbyteros agno-
scit non tantum ut cooperatores ex officio episcopi, sed etiam ut eiusdem 
muneris functionis pastoralis regendi, docendi et sanctificandi partici­
pes. Efficiens praesentia episcopi inter fidéles per presbyteros exequitur 
frequenter? 

Suadentne haec omnia, presbyteros dioecesis, ...3 potestati Episcopi 
semper subiacentes, quamdam actuationem ...4 habuisse, efficacem aut 
eíficaciorem pro adiunctis historicis, numquam ab structuris dioecesanis 
absentem? 

Tempore apostolorum, ut cognitum est, Ecclesiae aut singulares coe-

tus, plerumque collegiis ministrorum sive presbyterorum sive episcopo­
rum a « diaconibus » adiutorum regebantur. Quod régimen — triplex 
officium gubernii, magisterii, liturgiae amplectens — exercitum esse 
forma veré collegiali videtur. Hic notantur variae recensiones Sacrae 
Scripturae.5 

Quo in ordine synodus dioecesanae locandae sunt, olim crebriores 
et efEcaciores, necnon munia Capitulorum, quae non modo clericis Ec­
clesiae Cathedralis constituebantur, sed variis advocatis ex diversis cir-
cumscriptionibus dicionis dioecesis. 

Magno usui esset in ordine schematis, ut in textu apertius et ex-
pressis verbis admittatur necessitas exsequendi structuras compactas6 

presbyterorum; et ut quaedam commissio postea — sive schemati de 
cura animarum, sive restaurationis Codicis — formulas iuris quae aptio-
res nostris temporibus videantur redigat. 

Concilii intentione pastorali praestituta, nonne expediret constitu-
tionem cleri dioecesani roborare, ut eius participatio curae pastoralis 
aptior sit et uberior? 

Optimum cum sit conscientiam officii episcoporum ad bonum com-
mune Ecclesiae sumere, et vincula applicationis temporibus temperare, 
nonne et opportunum erit — servatis servandis — efficientius corpori 
presbyterorum curam pastoralem cuiuslibet dioecesis iniungere? 

Erit praeterea, quod attinet ad episcopum eiusque sacerdotes, forma 
valentior ad Ecclesiam temporibus accommodandam, qui finis primus 
Concilii est, Ioanne XXIII auctore, felicis memoriae; maximeque, cum 
his diebus ita polleant structurae democraticae, sine pavore, cum demo-
cratia genuino sensu christiano intelligitur, ut in litteris Secretariae 
Status ad hebdomadam socialem Caénsem, in claris operibus tum Ro­
mani Pontificis Pii XII, tum card. Montini, hodie Summi Pontificis feli­
citer regnantis, atque in consensu sanae opinionis publicae. 

Cum autem amor concordiam generet, hae coniunctiones episcopi 
cum coetu presbyterali — vel aliam formulam usurpando ut a collegio 
episcoporum distinguatur — arctius et intimius eos coniungit inter se, 
quod quidem paternitatis pastoris dioecesani erit expressio, qui ita 
aptius erit pastor, utpote « ideo pastor quia Pater » ut rectissime 
scripsit Summus Pontifex Ioannes XXIII in Encyclica Sacerdotii nostri 
primordia. 

Nota bene. Hic n. 15 (De presbyteris et diaconis) transferatur post 
n. 21 schematis, ut servetur continuitas tractationis de episcopis. 

Brevitatis gratia, lectionem scripti reformati in hac aula conciliari 
omitto, eum commissioni proponens ut studio tradatur...7 Dixi. 

In textu scripto tradito: 1 d) Scitum est, praestantia iurisdictionis episcopi 
super presbyteros data, non patere utrum prisca collegia presbyterorum potesta­
tem sacramentalem (Ordinis) plenam (episcoporum instar) aut limitatam (moris 
hodierni presbyterorum modo) exercere. Quapropter, quamquam verum est exer­
citium sacraméntale presbyterorum temporibus recentioribus esse restrictius, non 
liquet tamen utrum ipsa presbyterorum potestas sit plena (licet in exercitio limitata) 
an in ipsa ordinatione tantum participationem restrictam potestatis sacerdotalis 
recipiant. 2 deest. 3 cuiusdam. 4 collegialem. 5 (cf. Act. 11, 30; 
15, 4. 6; 21 , 18; 20, 17 coll. cum 20, 28; Tit. 1, 5 coll. cum Tit. 1, 7 et Tim. 3, 2; 
Act. 14, 22; 1 Petr. 5, 1-2; lac. 5, 14; Phil. 1, 1; Ep. Clementis Romani ad Co-
rinthios. Cf. etiam 1 Thess. 5, 12; Heb. 13, 7. 17; Act. 15 [decretum conciliare]; 
1 Tim. 5, 17; 4, 4 ; Tit. 1, 9). Libet referre ut S. Ignatio Antiocheno, presbyteri 
intra Ecclesiam videbantur ut quidam « senatus Dei et concilium apostolorum »: 
« hortor ut in concordia omnia peragere studeatis, episcopo praesidente loco Dei, 
et presbyteris loco senatus apostolici, et diaconis mihi suavissimis concreditum 
habentibus ministerium Iesu Christi » (ep. ad Eccl. Magnesiorum). 6 collegia-
les. 7 Huius scripti compositionem ad litteram, ita se habet: « De presbyteris. 
Hierarchia, divina ordinatione instituía, constat non tantum ex episcopis, sed et 
ex presbyteris et ministris. Per episcopos autem presbyteri manuum impositione 
sacerdotio Christi configurantur, et missionem ab ipso Christo accipiunt ut eorum 
sollicitudinis pastoralis participes fiant. Circa episcopos qui eos in societatis operis 
adiumentum vocant, coetum coadunatum et concordem constituentes, veritatem 
et gratiam super omnes fideles dispergunt. Hi licet pontificatus apicem non ha­
beant, tamen sacramento recepto veri sunt sacerdotes 4 7 providi cooperatores ordi­
nis episcopalis.48 In sacrificio Missae offerendo 4 9 et sacramentis administrandis et 
ipsi in persona Christi agunt, fideles ad iugem orationem exhortantur et dirigunt, 
eosque multiformi praedicatione verbi Dei ad communicandum sacrificio Christi et 
Ecclesiae in perfecta oboedientia fidei et amoris perducunt. Cura autem animarum 
actu exercenda eis a Romano Pontífice vel ab episcopo competente assignatur. 
Agnoscant presbyteri cuncti, etiam religiosi... ». Et addatur de coetu presbyterali 
(vel aliam formulam usurpando ut a collegio episcoporum distinguantur) sensu 
stricto. 

Duodecim Patrum Concilii relatio, qui votum exc.mi D. Antonii Añoveros 
Ataún, coad. ep. Gadicensis et Septensis in Hispania subscripserunt, circa n. 15 
cap. I I schematis de Ecclesia, relate ad presbyteros: Luis Franco, ob. de Tenerife; 
Michael Nóvoa, ep. aux. Compostellanus; José Maria, ep. (tit.) Drusilianensis; 
A. G. ob. de Mondoñedo; Raphaél González Moralejo, ep. aux. Valenciae; Nar­
ciso Jubany, ep. aux. Barcinonensis; Pedro, ob. de Huelva; Manuel, ob. de Cór­
doba; Marcelo, ob. de Astorga; Vicente, ob. de Solsona; Félix, ob. de Jaén; Al­
fonso, ob. de Almería. 

Moderator: Legatur emendatio octava. 
Secretarius generalis: ... [cf. pag. 281]. Conferatis, claritatis gra-

tia, fasciculi emendationum pag. 27, lin. 17. 

4 

EXC.MUS P. D . AEMILIUS ARSENIUS BLANCHET 
Archiepiscopus tit. Philippopolitanus in Thracia 

Venerabiles Patres, 

Non de substantia schematis locuturus sum cum iam multa dicta 
sint et etiam repetita, sed de quodam problemate quod ponit ipsum 
schema et etiam alia schemata} 

Cum enim2 schemata nostra sint ex diversis generibus, aliae ad 
doctrinam fidei pertinentes, aliae ad apostolatum aut Liturgiam aut 
vitam spiritualem, aut res sociales magis spectantes; cum etiam in 
unoquoque schemate partes ipsae sint satis variae, aliae descriptivae, aliae 
exhortatoriae, aliae dogmaticae, difficultas aliqua oritur circa « quali-
ficationem » seu ut aiunt3 « theologicam notam », quam huic nostro 
labori daré volumus. Nonnulli Patres conciliares et periti ex diversis 
nationibus de hac ambiguitate privatim sententiam expresserunt. 

Et certe obiectum primum huius Concilii, ut firmiter dixit Summus 
Pontifex Ioannes XXIII, dilectae memoriae? non est ut « de quibusdam 
capitibus praecipuis doctrinae Ecclesiae disceptetur » •—- ea sunt ipsa 
verba Summi Pontificis — sed ut « hodiernis necessitatibus consulen-
dum sit ». 

Attamen, v. g. hoc schema de Ecclesia de quo nunc disputatur, 
doctrinam continet de rebus quarum omnes videmus momentum. Cum 
tale documentum — per plures annos elaboratum, correctum, denuo 
redactum, disceptationi omnium episcopum subiectum, tertio a com­
missione compositum, et tándem (ut sperandum est) definitive admis-
sum — publice proclamatum fuerit, necesse est ut obiectum sit acutae 
perscrutationis, primum ex parte theologorum, qui, sicut decet et de-
bent, omnia verba perpendent — ut nosmetipsi in hac aula facimus —, 
ex dictis propositiones deducent, et, ex his commentariis et interpreta-
tionibus, fiet doctrina quae, in facultatibus universitariis et in semina-
riis, paula tim docebitur. Pastores quae hic dicta sunt populis exponent. 
Et, cum Ecclesia catholica quid sit ita declaraverit, ex suis dictis iudica-
bitur a christianis et non-christianis qui eam veré cognoscere volunt. 
Nos omnes sentimus quod pondus nostrae conscientiae ita imponatur 
et propterea volumus ad aliquem punctum perfectionis — in quantum 
possibile est — nostrum textum ducere, ita ut nulla ambiguitas verbo-
rum remaneat, nulla citatio bíblica quae non in suo sensu stricto et 
litterali adhibeatur. Sed tándem, quem gradum auctoritatis volumus 

tanto labori conferre? Quam vim doctrinalem nos ipsi his nostris decla-
rationibus tribuere constituimus? et num eadem nota debet, v. g. ómni­
bus capitibus schematis de Ecclesia applicari? 

Sunt forsan qui dicant hoc esse munus et officium theologorum di-
scernere quae nota sit documentis danda. Sed, sicut scimus, sunt inter 
ipsos theologos, ut ita dicam, variae « familiae intellectuales », quarum 
diversae sunt propensiones. Sine indicatione sufficienti, periculum est 
ut adaequatus commentarius impossibilis fiat et omnia uniuscuiusque 
relinquantur arbitrio. Cavere hic debemus ne quid infra, ne quid supra 
modum. 

Sed, ex altera parte, timeamus etiam ne fiat abusus illarum ipsarum 
indicationum quas petimus: cavere enim etiam debemus ne nimis reiicia-
tur aliquid concretum, plenum, vivum, reale, quod habent imagines bi-
blicae et traditio vera Ecclesiae et quod non totaliter retinent notiones 
abstractae; quae etsi necessariae sunt et validae et bonae, non sine pe-
riculo considerationi directae dati revelati substituerentur. 

In oratione quam in hac aula nuper audivimus, Summus Pontifex, 
feliciter regnans, haec dixit: « Videtur advenisse nunc tempus quo, 
circa Ecclesiam Christi, veritas magis magisque exploran, digeri, ex­
primí debeat, fortasse non solemnibus illis enuntiationibus quas defi-
nitiones dogmáticas vocant, sed potius declarationibus adhibitis, quibus 
Ecclesia clariore et graviore magisterio sibi declarat quid de seipsa 
sentiat ». 

Quod ita Summus Pontifex innuit, valde utile videtur ut Concilium 
faciat suum, forsitan iisdem verbis, et, si maiorem valorem alicui decla-
rationi tribuere intendat, forma ipsa indicet. 

Conclusio: Petitur — quin forma nimis rígida declarationibus Con­
cilii imponatur — ne omittatur, quando opus erit, sufficiens indicatio 
qualificationis theologicae, ut iustae viae, in diversis casibus, christianae 
intelligentiae et futuris laboribus aperiatur. Dixi. 

In textu scripto tradito: 1 deest. 2 deest. 3 deest. 4 deest. 

5 

E X C M U S P. D. VILLELMUS CONWAY 

Archiepiscopus Armachanus 

Em.me Praeses et venerabiles Patres, 

Cap. I I in genere mihi placet. Placet saltem in genere in iis quae 
ibi affirmantur. Minus placet in nonnullis quae in eo non affirmantur. 
Datur enim, meo iudicio, gravis omissio, vel saltem gravis deficientia, 
nempe in modo tractandi de presbyteris et presbyteratu. 

Hoc schema de Ecclesia ampie et fuse tractat de episcopis per 9 pa­
ginas. Ampie et fuse tractat de laicis per 7 paginas. Attamen, in toto 
schemate dimidia tantum pars unius paginae consecratur presbyteris. 
Et etiam in hac parva sectione quaestio non est principaliter de presbyte­
ratu in se ipso considerato, sed potius de eius nexu cum episcopatu. 

Hoc mihi videtur esse gravis deficientia debitae proportionis, quae 
omnino corrigi debet. Amplior omnino et profundior requiritur tracta-
tio de presbyteris} de veneranda dignitate illorum qui, etsi non episcopi, 
veri tamen sacerdotes sunt, mediatores inter Deum et homines, ex 
hominibus assumpti in iis quae sunt ad Deum; qui a Deo, per sacra­
mentum ordinis, tremendam illam potestatem receperunt conficiendi 
et offerendi in sacrosancto Missae sacrificio Corpus et Sanguinem Do­
mini; qui miranda illa potestate fruuntur absolvendi a peccatis in sacra­
mento Poenitentiae in nomine et persona Christi. 

Quod in schemate de episcopo dicitur, nempe quod, semel consecra-
tus, « numquam simplex sacerdos ...2 rursus fieri potest », idem potest 
dici (et de facto a Concilio Tridentino dictum est), mutatis mutandis, 
de presbytero utpote quod semel ordinatus numquam simplex laicus 
rursus fieri potest. 

Momentum pastorale huius quaestionis neminem effugit. Cum ubique 
terrarum penuriam3 vocationum sacerdotalium laboramus ita ut vera 
crisis exsistat* máxime interest ut sacrosanctum hoc Concilium nedum 
minorare sed potius elevare et exaltare 5 videatur fulgentem presbytero­
rum dignitatem. 

Saepius repetí audivimus omnes Concilium Vaticanum I, de Romani 
Pontificis auctoritate separa tim tractando, episcopatum aliquatenus sub 
umbra reliquisse. Quidquid sit de ea re dicendum (et certe post hoc 
Concilium episcopatus non erit sub umbra6), dolendum sane erit si in 
futuro de hoc Concilio Vaticano II dici poterit quod inténdendo epi-

scopatum et laicatum revalorare, ut aiunt, presbyteros in umbra inter 
episcopos et laicos reliquit, vel vix non oblitum est. 

Propono igitur ut multo amplius et adaequatius de presbyteris trac-
tatio fiat, Sacris Scripturis tam Veteris quam Novi Testamenti simul ac 
Sanctis Patribus in doctrinae expositione invocatis, immo ut caput no-
vum et speciale de presbyteratu conficiatur post caput de episcopatu 
collocandum. Dixi. 

In textu scripto tradito: 1 deest. 2 vel laicus. 3 crisis. 4 urgeat. 
5 deest. 6 deest. 

Animadversiones additae: 
Propono ut pag. 27, lin. 36, post verbum « degentibus » dicatur « dummodo 

Romanus Pontifex eos ad deliberandum libere invitet et deliberata libere approbet ». 
Radones: 

1. Talia verba sunt necessaria ad praecavendum omne dubium de omnimoda 
plena potestate Romani Pontificis ad normam constitutionis Pastor Aeternus Va­
ticani I. 

2. Talia verba exprimunt sensum in quo, meo iudicio, multi patres probabi-
lissime interpretaverunt Propositionem 3 suffragationis diei 30 octobris 1963, 
habita praesertim ratione notarum explicativarum (a) et (b). 

3. Talia verba consonant cum schemate cap. IV, de ecclesiastica hierarchia, 
Concilii Vaticani I : « At quoniam primatus Petro datus est, ut una ecclesia Christi 
et cathedra una monstraretur, Romano pontifici ceteri praesules subiecti sunt, tum 
singuli in propriis ecclesiis administrandis, tum universi in communibus ecclesiae 
negotiis gerendis... et licet ab eo congregati, tamquam veri iudices et fidei decreta 
et disciplinae leges condant; Romani tamen pontificis est generalia eorum concilia 
non solum convocare et dissolvere, sed etiam dirigere et confirmare » (MANSI, Am-
plissima Collectio Conciliorum, 53, 310 B-D). 

6 

EXC.MUS P. D. EDUARDUS MARTÍNEZ GONZÁLES 

Episcopus Zamorensis 

Venerabiles Patres conciliares, 

Agentes de constitutione hierarchica Ecclesiae, multa et óptima de 
diversis quaestionibus dicta sunt quae in schemate continentur, at ni 
fallor,1 prae oculis habeamus oportet distincteque exponamus verum 
hierarchiae conceptum, ex quo multa alia de ministerio, de servitio, de 
relatione ad populum Dei pendent,2 ne forte ambiguitas in dicendo an-
sam praebeat erroribus iam diu ab Ecclesia damnatis...3 

1. Probé nostis, venerabiles Patres, Ecclesiam a Christo Domino 
institutam esse duplici missione: altera iuridica {iuxta verba apud Ioan-
nem: « Sicut misit me Pater et ego mitto vos » 4), altera pneumática {in 
Ioanne etiam verbis contenta, nempe: « Accipite Spiritum Sanctum... », 
et deinde per acceptionem Spiritus Sancti, praesertim die Pentecostés5); 
« quae — ut nobis corpus animusque — se invicem complent ac perfi-
ciunt », ut verbis utamur Encyclicae Mystici Corporis...6 

Solemne fuit semper in Ecclesia hanc missionem uti lemma con­
siderare: « Apostoli nobis Evangelii praedicatores facti sunt a Domino 
Iesu Christo. Iesus Christus missus est a Deo. Christus igitur a Deo 
et apostoli a Christo, quod factum est utrumque ordinatim ex volún­
tate Dei », aiebat iam saeculo primo Clemens Romanus...7 

2. Huiusmodi missio, qua « munus idem idemque mandatum quod 
Christus acceperat a Patre in Ecclesiam continuandum transmittitur », 
sic dicente Leone XIII in Encyclica Satis cognitum, eundem scopum 
habet ac missio Christi. « Sicut Iesus Christus in térras venit ut homi­
nes vitam habeant et abundantius habeant ...8, eodem modo Ecclesia 
propositum habet tamquam finem salutem animarum sempiternam » 
(ipse Leo XIII , in Ene. Immortale Dei). 

3. Omnis ergo potestas, hierarchiae ad hoc tantum concessa est ut 
homines « vitam habeant et abundantius habeant », vitam utique spiri-
tualem, supernaturalem, divinam; et ideirco talis potestas est intrinsece 
sanctificans, pastoralis, vel potius paternalis. Nihil proprius, nihil pro­
fundáis hac de re dici potest inspiratis verbis S. Pauli: « Nam si decem 
millia paedagogorum habeatis in Christo, sed non muí tos patres; nam 
in Christo Iesu per Evangelium ego vos genui »...9 

Consectaria non levis momenti inde exoriuntur: 
a) Inaequalitas inter pastores et fidéles, quae est essentialis in 

Ecclesia, non secus ac essentialis est inaequalitas inter parentes et filios. 
Omnes quidem homines, in humanis, sed parentes filios generant et non 
e converso. Itidem in Ecclesia, omnes quidem christiani, sed hierarchae 
alios generant, et non e converso. 

b) Ontologice et logice hierarchia, ut institutio, prior est populo 
Dei; prius enim sunt parentes quam filii. In Ecclesia prius pastores po-
sterius oves sunt considerandi, siquidem homines non alia via fiunt 
oves ovilis Christi quam laborioso exercitio potestatis sanctificatricis 
pastorum: « In Christo Iesu per evangelium ego vos genui »...1 0 

c) Organizatio hierarchica, in oppositione ad democraticam, hoc 
exigit: ut auctoritas via prorsus directa ex supernis descendat: a Deo in 
Christum, a Christo in eius vicarium et apostólos, a Christi vicario et 
apostolis in ceteros quosdam. « In Ecclesia, animadvertit Caietanus, ex 

sua natura ordo est talis, ut ius principatus sit non in se, sed in domino 
suo naturali », scil. Christo (in Tractatu de Auctoritate Papae et Con­
cilii...1 1). 

d) Verus et plenus conceptus hierarchiae non supponit tantum 
quosdam imperare et reliquos oboedire: hoc enim etiam in democratia 
verificatur. Nec solummodo supponit Deum sive directe sive indirecte 
subiectum auctoritatis determinasse; sed insuper requirit modum trans-
missionis potestatis talem ut omnis excludatur persona, sive physica sive 
moralis, in ratione causae mediae se habentis. 

Ex quo immediate deducitur hierarchas numquam esse posse « mi­
nistros » seu mandatarios populi. E contra, suaviter et gratissimo animo 
dicimus cum apostólo: « Sic nos existimet homo ut ministros Christi et 
dispensatores mysteriorum Dei », Ministri Christi, « qui singulari pror-
sus nexu iunguntur cum divino totius corporis capite » et « Christi no­
mine pascunt et regunt » (Encyclica Mystici Corporis ...12). 

Sub luce horum principiorum diiudicanda sunt quae circa servi­
tium populo Dei praestandum a hierarchia passim asseruntur. Si apo­
stolus est missus ut « minister Christi et dispensator mysteriorum Dei », 
inter dispensatores quaeritur « ut fidelis quis inveniatur ». En primum 
officium hierarchiae: fidelitas missioni ipsi. Dicere auderem pastorem 
non directe institui et immediate in servitium populi, sed in servitium 
missionis — « vae mihi si non evangelizavero », aiebat Apostolus 13 — 
tándem aliquando in servitium vitae; in quo servitio omnia comprehen-
duntur quae quocumque modo fidelibus praestare possunt et debent 
pastores;14 non secus ac paren tes in servitium filiorum non directe et 
immediate constituuntur, sed directe et immediate ut filios gignant et 
alant et defendant nullo parcentes labori. In hoc autem repositum est 
« servitium », cui nullum aliud servitium comparari potest et quod 
omnia servitia alia debet includere}1 Ideo apostolus vehementer excla­
maban « Impendar et superimpendar pro animabus vestris », quia etiam 
iuxta sententiam Christi «bonus pastor animam ...16 dat pro ovibus 
suis »...1 7 

Demum etsi S. Paulus characterem pontificis definiendo scribit: 
« Omnis quidem pontifex ex hominibus assumptus, pro hominibus con-
stituitur in iis quae sunt ad Deum, ut offerat dona et sacrificia pro 
peccatis, etc. »...1 8, bene intelligitur pontificem assumptum esse ex ho­
minibus, non ab hominibus, sed a Deo, et constitutum esse pro homini­
bus, id est in favorem hominum ut Deo offerat sacrificia et bona aliaque 
muñera pontificalia exerceat; quod etiam divinum médium est vitam spi-
ritualem, supernaturalem et divinam eorum fovendi, reparandi et defen-
dendi. Unde iure hierarcharum officium et ministerium tándem etiam 

servitium fidelium vocari potest, quia in eorum bonum a Deo et Christo 
electi et ordinati sunt suasque sacras potestates receperunt, et certe.19 

Conclusio. Quoniam ergo ordo primae paragraphi huius capitis20 

procedendo a populo fideli ad hierarchas, ut videtur, realitati obiectivae 
non bene congruit,21 et insuper, phrasis « qui vero ut ministri potestate 
pollent, fratribus suis inserviunt », obscurae et aequivocae interpreta-
tioni obnoxia esse potest; dum e contra paragraphus secunda optime 
argumentum inducit et claram doctrinam tradit, propono ut eiusmodi 
prooemium, expuncta prima illa paragrapho, a secunda incipiat. Dixi. 

In textu scripto tradito: 1 deest. 2 deest. 3 e. g. in constitutione 
Pii VI Auctorem fidei adversus errores Synodi Pistoriensis (Denz. 1502). 4 (lo. 
20, 21) . 5 (lo. 20, 23; Act. 2, 3-4). 6 (Tromp, n. 63). 7 (RI 20) . 
8 (Jo. 10, 10). 9 (1 Cor. 4, 15). 1 0 (1 Cor. 4 , 15). 1 1 cap. I . 1 2 n. 41 . 
1 3 deest. 1 4 deest. 1 5 deest. 1 6 suam. 1 7 (Jo. 10, 11). 1 8 (Hebr. 
5, 1-2). 1 9 deest. 2 0 deest. 2 1 aptetur. 

7 

E X C M U S P. D. FRANCISCUS SEPER 
Archiepiscopus Zagrabiensis 

Venerabiles Patres conciliares, 

Commissio praeparatoria de sacramentis prolixum schema de sacra 
ordinatione praeparaverat in quo multa de restitutione diaconatus dicta 
sunt. Quasi quoddam brevissimum reassumptum eorum quae ibi dicta 
sunt, ultimae quinqué lineae n. 15 schematis de Ecclesia habendae 
sunt. 

Initio notare velim me hac de re non loqui ex angusta et restricta 
«perspectiva » meae dioecesis vel unius alteriusve nationis, sed ex 
« perspectiva » Ecclesiae universalis. 

De diaconatu uti gradu proprio et permanenti in Ecclesia latina 
restituendo tam multae petitiones et desiderata, a viris ecclesiasticis 
et laicis ex variis partibus orbis catholici, rationibus gravibus suffulta, 
audita sunt, ut haec quaestio nullatenus sine gravi et sereno examine ra-
tionum pro et contra absolvi possit. Rationes quibus moveor ut pro 
restitutione diaconatus partem sumam ex triplici fonte proveniunt: 

1. Ex natura diaconatus. Sufficit etiam superficialis lectio initii 
cap. VI Act. Apost., ubi institutio diaconorum describitur, ut comperto 
fiat Diaconatum minime institutum esse ut esset purus gradus ad ordi-
nem superiorem, sed proprie et vero sensu ut habeantur homines legi-

time constituti ad aliqua determinata ministeria et functiones in Ecclesia 
adimplenda. Si ergo in Ecclesia occidentali functio specialis diaconatus 
certis temporibus non videbatur necessaria et sic diaconatus in purum 
gradum redactus est, nihil impedit quominus alus temporibus in plena 
amplitudine functionali restituatur, si et ubi bonum animarum id sua-
deat. 

Certe mira discrepantia inter hodiernam Ecclesiam et Ecclesiam 
primitivam, ipsamque etiam Scripturam, haberetur, si hoc Concilium 
agnosceret ...2 necessitatem functionum quae iuxta traditionem ad dia­
conatum pertinent, nollet autem diaconatum restituere, sed alus mediis 
illis necessitatibus subvenire quaereret, quae in traditione antiqua nul-
lum fundamentum habent. 

2 . Ratio oecumenica: Diaconatus permanens in Ecclesiis orientali-
bus usque ad hodierna témpora tamquam venerabilis traditio conserva-
tus est. Nonne admiratio, ne dicam scandalum, apud orientales oriri 
posset si Ecclesia occidentalis novas formas summo studio quaereret 
(v. g. uti aliqui proponunt, aliquam specialem benedictionem pro iis 
qui apostolatui sese devovent), venerabilem autem et apostolicam tra­
ditionem restituere renueret? 

3. Ratio pastoralis et apostólica: Ante circiter decennium catho-
lici erant quinta pars hominum in orbe terrarum. Post aliquot decennia, 
ob incrementum generis humani, erimus forse decima pars et ita porro} 
Ex alia parte, etiam numerus absolutus catholicorum crescit, sed non 
eodem rythmo crescunt vocationes sacerdotales, saltem in aliquibus 
regionibus. Praesertim vero in regionibus ubi vita Ecclesiae publica 
certis limitibus coarctatur, uti in regionibus sub regimine atheistico, 
et in nonnullis terris missionum, penuria sacerdotum vive sentitur. 

Isti semper crescenti numero eorum qui ab Ecclesia evangelizandi 
sunt, Ecclesia etiam novis modis subvenire debet. 

Ne dicatur haec omnia attingi posse per simplices laicos catholicos 
apostolatui sese devoventes. Laici numquam auctoritatem, quae pro 
multis circumstantiis requiritur, habere possunt. Et, si vera esset haec 
sententia, curnam usque modo hunc finem non attigimus, cum laicos 
semper habuerimus? 

Oppositio contra restitutionem diaconatus máxime ex eo provenit 
quod in schemate praevidetur possibilitas dispensationis a lege caeli-
batus pro diaconis. Ideo tela quae contra talem possibilitatem diriguntur, 
etiam ipsam restitutionem diaconatus attingere videntur. Sed sunt duae 
res distinctae. Possumus cogitare de diaconis v. g. in Institutis saecu-
laribus, in ordinibus religiosis, ergo de personis quae voto castitatis 
ligantur. Ceterum schema hanc quaestionem « praepositis Ecclesiae » 

solvendam relinquit, inter quos utique primum locum obtinet Summus 
Pontifex..." 

Praecipua ratio quae opponitur est timor ne possibilis institutio 
diaconorum matrimonio iunctorum grave vulnus caelibatui presbytero-
rum infligat. Sed haec ratio a nemine probatur, etsi apparenter aliquod 
fundamentum habeat. Posset forsan et contrarium dici, quod est aeque 
probabile: nempe quod nonnulli qui in dedecus ordinis sacerdotalis 
presbyteratum suscipiunt, possent uti diaconi in honorabili matrimonio 
utile servitium praestare Ecclesiae.5 Ceterum non possumus caelibatum 
considerare tamquam merum effectum coactionis, cum ex omnimoda 
libértate procederé debeat et sit potius signum amoris exclusivi erga 
Christum eiusque Ecclesiam et effectus gratiae divinae sine qua impos-
sibilis est. 

Venerabiles Patres! Concilia oecumenica non sunt res quotidiana, 
sed novas epochas aperiunt. Nec hoc Concilium ideo convoca tum est 
ut dicat « Amen » ad statum praesentem, sed ut futuris necessitatibus 
Ecclesiae meliori quo potest modo provideat. Gratias. 

In textu scripto tradito: 1 in fine pag. 26. 2 quidem. 3 deest. 4 cui 
profecto nemo potestatem dispensandi in lege disciplinan negabit, si id in determi-
natis rerum adiunctis necessarium videbitur. 5 deest. 

Moderator: Audiatur emendatio nona. 
Secretar ius generaiis: Ante lecturam emendationis, lego exitus suf-

fragationum iam peractarum. 

Sufragatio VI: 

Praesentes votantes 2.275 
Dixerunt placet 2.215 

non placet 52 
placet iuxta modum (votum nullum) . . 1 

Vota nulla 7 
Placuit igitur VI emenda tio. 

Emendatio VII: 
Praesentes votantes . . 2.278 
Dixerunt placet 2.212 

non placet 47 
iuxta modum 2 

Vota nulla 17 
Placuit etiam emendatio VII . 

Emendatio VIII: 

Praesentes votantes 
Dixerunt placet . 

2 . 2 5 1 
2 . 1 9 3 

non placet 44 
3 

1 1 
Vota iuxta modum, igitur nulla 
Suffragia nulla 

Etiam VII I emendatio placuit. 

Nunc lego emendationem nonam ... [c/. pag. 281]. 
Claritatis gratia, lego textum art. 40, qui est in primo capite iam 

approbato. Art. 40 ita praescribit: « Cum tamen variis in locis et adiunctis, 
profundior Liturgiae aptatio urgeat, et ideo difficilior evadat: 

1 ) A competenti auctoritate ecclesiastica territoriali, de qua in art. 2 2 
§ 2 , sedulo et prudenter consideretur quid, hoc in negotio, ex traditioni­
bus ingenioque singulorum populorum opportune in cultum divinum 
admitti possit. Aptationes, quae útiles vel necessariae existimantur, Apo-
stolicae Sedi proponantur, de ipsius consensu introducendae. 

2 ) Ut autem aptatio cum necessaria circumspectione fiat, eidem aucto-
ritati ecclesiasticae territoriali ab Apostólica Sede facultas tribuetur, si 
casus ferat, ut in quibusdam coetibus ad id aptis et per determinatum 
tempus necessaria praevia experimenta permittat et dirigat. 

3 ) Quia leges liturgicae difficultates speciales, quoad aptationem, 
praesertim in Missionibus secum ferré solent, in illis condendis praesto 
sint viri, in re de qua agitur, periti ».* Dixi. 

Em.mi Patres, carissimi Fratres, 

Cum cap. I I de Ecclesia, ut praeambulum ad studium collegii epi­
scoporum, loquatur de collegio apostolorum in n. 1 2 , liceat et mihi 
breviter tractare de momento huius collegii in Novo Testamento, ut 
complementum ad iam dicta ab em.mo card. Liénart et a rev.mo ep. Na-
murcensi, quibus assensum dedi} 

Quamvis vox « apostolus » non semper in eodem sensu technico in 
scriptis Novi Testamenti sumatur, tamen clare apparet exstitisse coetum 

8 

EXC.MUS P. D. I O A N N E S W E B E R 

Archiepiscopus-episcopus Argentinensis 

* Vol. I, pars IV, pp. 274-275. 

discipulorum, nitide circumscriptum, qui « duodecim » (»! dcódsxa) 
appellatur et cui partes praecipuae tribuuntur, sive in sequela Christi, 
sive in muñere praedicandi et regendi Ecclesiam. In hoc coetu Petrus 
quidem, secundum promissa Domini, primum,1 eminentem et persona-
lem locum tenet ...3, quin tamen collegialitas duodecim destruatur. 

Momentum huius coetus apostolici apparet: 1. in electione duode­
cim; 2. in eorum instructione et missione; 3. in parte quam habent in 
vita primaevae Ecclesiae; et 4. in muñere eschatologico quod eis tri-
buitur. 

1. Huius collegii electio et constitutio a Luca ...4 refertur, a Mat-
thaeo ...5 et Ioanne ...6 supponitur, a Marco autem explicite narratur ...7, 
et quidem ita ut miro modo numerus duodecim afferatur: « Vocavit ad 
se quos voluit ipse... et fecit tovg dcódsxa, snoírjosv rovg dcódsxa, 
et imposuit Simoni nomen Petrus... », etc.* 

Elenchus nominum duodecim apostolorum nobis quater conserva-
tum est in Evangeliis et in Actibus9 id ostendit in traditione orali pri-
maeva consideratum fuisse ut magni momenti. 

Designationem « duodecim » evasisse terminum technicum non so­
lum apparet ex frequentia quae occurrit in Evangeliis, sed etiam ex eo 
quod invenitur iam in prima epistola ad Corinthios, et quidem in sec-
tione quae generatim consideratur tamquam a Paulo ex traditione orali 
desumpta, scil. in elencho eorum quibus Christus post resurrectionem 
apparuit: « Visus est Cephae et post haec undecim », vel potius « duo­
decim » {cocpdrj Krjtpa, sha rolg dcódsxa)...10 

2. Hic coetus a Domino non solum instruitur sicut et alii discipuli 
et populus, sed « privatim » peculiarem accipit institutionem et pro-
fundiores explicationes de mysterio regni Dei, de praeeminentia inter 
discípulos et de passione Christi...11 

His viris praecipua officia tribuuntur. Eliguntur « ut essent cum eo » 
seu ut particulari modo associentur itineribus, vitae, miraculis, doc­
trinae Magistri. Secundum Matthaeum, in cap. 28,n « undecim » con-
creditur solemniter missio ad propagandam Ecclesiam in universo mun­
do: « Euntes ergo, docete omnes gentes », i. e., ex eis discípulos facite. 

3. In vita primaevae Ecclesiae coetus apostolorum, ut talis, pecu-
liari gaudet auctoritate. Numerus « duodecim » post defectionem Iudae 
solemniter, immo divinitus, redintegratur per electionem Matthiae ...13 

Primus sermo post adventum Spiritus Sancti tribuitur « Petro cum un­
decim »...1 4 et ad ipsos se vertit turba...15 Ab ipsis administratur com-
munitas bonorum ...16; ipsi septem adiutores curant eisque manus im-
ponunt...17 Gubernium collegiale apostolorum apparet in loco Actuum 
quem fere quotidie in Missa de Spiritu Sancto legimus: ubi Petrus et 

Ioannes dicuntur missi in Samariam « ab apostolis qui erant Hieroso-
lymis »...1 8 

In narratione de « concilio apostolorum » circa annum 50 1 9 quin-
quies apparet phrasis: « Apostoli et presbyteri »...2 0 Ad hos, et non 
ad personam Petri, mittuntur ex Antiochia Paulus et Barnabas; ab his 
Hierosolymis recipiuntur; hi quoque ad Concilium congregantur; hi 
tándem sunt qui decretum mittunt. Sic Lucas loquitur, quamvis proba-
biliter solummodo Petrus et Ioannes in urbe sancta adfuerint: non qui 
sunt, narratoris videtur interesse, sed quod sint apostoli (oi ánóoroXoi, 
cum articulo), quia collegium apostolicum repraesentant. 

4. Tándem: duodecim habent speciales partes eschatologicas. Sicut 
duodecim initium Ecclesiae constituunt, ita eos Iesus praevidet et prae-
dicit conclusuros historiam Ecclesiae. Ita illud archaicum 2 1 logion: « Se-
debitis et vos super sedes duodecim iudicantes duodecim tribus Israel »...22 

Hic prima vice alluditur a23 Domino ad relationem quae intercedit inter 
duodecim apostólos et duodecim tribus Israel, et ita simul inter eos et 
duodecim patriarchas, eponymos populi Dei. 

Haec relatio simul et munus apostolorum in eschatologica quoque 
Ecclesia apparet in descriptione caelestis civitatis Ierusalem ...24, ubi 
legimus: « Et habebat murum... habentem portas duodecim... Et nomina 
inscripta, quae sunt nomina duodecim tribuum filiorum Israel... Et 
murus civitatis habens fundamenta duodecim et in ipsis duodecim 
nomina duodecim apostolorum Agni ». Apostoli hic igitur omnes, id est, 
collegium apostolicum ut tale, dicuntur muñere fundamenti fungi in 
Ecclesia — in Ecclesia quidem eschatologica — quae tamen est Eccle­
sia terrena ad ultimum suum statum gloriosum perveniens. Simul pa-
rallelismus cum duodecim portis, nominatis secundum nomina duodecim 
patriarcharum, suggerere videtur duodecim apostólos se habere ad Eccle­
siam, sicut duodecim patriarchae ad populum Israel; utrique sunt po­
puli Dei, antiqui novique, Eponymi, hi secundum spiritum, illi secundum 
carnem. 

Textum quem propono pro n. 12, secundum praedicta completum, 
secretariatui tradam.25 

In textu scripto tradito: 1 deest. 2 deest. 3 (cf. Mt. 16; Le. 22 et 
lo. 21). 4 (6, 17-18). 5 (10, 1-4). 6 (6, 71). 7 (Me. 3, 13-19). 
8 deest. 9 (Mt. 10, 3-4; Me. 3, 16-19; Le. 6, 14-16; Act. 1, 13). 1 0 (1 Cor. 
15, 5) . 1 1 (Me. 4, 30; 9, 35; 10, 32. 41). 1 2 29, 16-20, solis. 1 3 (Act. 
1, 26) . 1 4 (Act. 2, 14). 1 5 (v. 67). 1 6 (Act. 4, 23 ad 5, 11). 1 7 (Act. 
6, 1-6). 1 8 (Act. 8, 14). 1 9 deest. 2 0 (Act. 15, 2. 4. 6. 22. 23) . 2 1 ar-
chaicissimum. 2 2 (Mt. 19, 28 et par.). 2 3 ab ipso. 2 4 (Apoc. 21 , 12-14). 
2 5 (De institutione duodecim apostolorum). Dominus Iesus, precibus ad Patrem 

fusis, vocans ad se quos voluit, duodecim elegit, ut essent cum illo, et ut mitteret 
eos praedicare nuntium evangelicum (Me. 3, 13-19), et sub forma instituit cuius-
dam collegii, cui ex eisdem electis Petrum praefecit. Eos ut socios sui ministerii 
formavit, specialiter instruxit (Me. 4, 10; 9, 35 ; 10, 32. 41) . Eos imprimis ad 
filios Israel (cf. Mt. 10), deinde ad omnes gentes misit, ut omnes populos discí­
pulos constituant (Mt. 28, 1-6. 20), sicque Ecclesiam diffunderent, eamque sub 
tutela ipsius Domini, ductore Petro, eius fundamento (cf. Mt. 16, 18; Le. 22, 
32; lo. 21 , 17) regerent. Eis promisit ut in fine saeculi duodecim tribus Israel 
iudicarent (Mt. 19, 28 et par.). Sic Ecclesiae ad suum gloriosum terminum perve-
nientis, fundamenta essent et quasi Patres (Apoc. 21 , 12-14), qui iam in terris 
eius partes gesserant. Christi potestate muniti et promissionibus suffulti, primae-
vae Ecclesiae suis verbis et gestis praefuerunt (Act. 2, 14; 4, 31 ad 5, 11; 6, 1-6; 
8, 14; 15, 2, 4, 6, 22, 23) doñee per totam terram cresceret. 

9 

EXC.MUS P. D. DIONYSIUS E . HURLEY 
Archiepiscopus Durbanianus 

Em.me P rae ses, venerabiles Patres, 

Liceat mihi quaedam verba faceré super hoc cap. I I dúo argu­
menta proponendo: primum, circa episcoporum ministeria; secundum. 
quod ex primo oritur, de presbyteratus muñere. 

Quod ad primum spectat, de episcoporum ministeriis nempe, difii-
cile non videtur eis, quae in par. 18-21 dicuntur, generaliter consentiré. 
Attamen, statim animadvertere liceat magnam disproportionem adesse 
in par. 19, quae de muñere docendi tractat et non minus quam 50 lineas 
adimplet. Primo sane aspectu, hoc multum esse videri potest, si ad 
factum non attendatur quod per 41 lineas de infallibilitate sermo est, 
relictis tantum 9 lineis de generali muñere verbum praedicandi, quod, 
tempore in eo consumpto et labore suscepto computatis, máximum Ec­
clesiae ministerium apparet. Non quod mera verborum prolixitate re­
rum momentum mensurandum sit — sed quod magna huiusmodi dispro-
portio verbalis ad parem disproportionem idearum ducere potest. 

Hac seclusa consideratione, quae in paragraphis citatis inveniuntur 
recte quidem et bene dicuntur, si nonnisi ad principia attendimus. Etenim, 
secundum ipsam ministerii episcopalis rationem, episcopi est docere, 
sanctificare et regere. Quod si ad praxim, ad rem ipsam, oculos con-
vertimus, quid conspicimus? Ministerium docendi et sanctificandi, in 
ipso suo cotidiano actu, quoad fere omnes suos aspectus, nequáquam ab 
episcopo, sed a presbyteris impletur. 

Et sane, episcopus plus quam nonaginta novem pro centum ex suis 
ovibus apparet ut figura ignota, remota, sub plano personali et humano 
incógnita. Ipsius est generaliora directiva statuere, res dioeceseos com-
ponere et organizare, varios conatus et incoepta coordinare; sed influ­
xum hierarchicum directum in gregem suum saepissime non ipse habet, 
sed presbyteri, quibus mediantibus fere omnia in dioecesi per agit. Sunt 
enim presbyteri episcopi manus et pedes, oculi, aures, ipsaque vox. Et 
quemadmodum agere nemo potest quin organis corporis utatur, ita quae-
cumque episcopus componere desiderat, quaecumque sperare ei liceat, 
a presbyteris ut in effectum deducán tur peni tus funditusque dependent. 
Omnes enim scimus quantum in lectione litterarum pastoralium a pre­
sbyteris pendeat utrum verba episcopi sonant sicut tuba archangeli vel 
elenchus telephonicus. 

Ex his apparet episcopum suo triplici docendi, sanctificandi et re-
gendi muñere fungi máxime presbyteros ducendo. Cum, suadentibus 
hodiernis adiunctis, ad gregem suum immediate appropinquare fere non 
potest, máxima sollicitudo episcopi in eo esse debet ut pastoralem du-
catum (anglice: " pastoral leadership ") presbyteris praestet. Ita per 
ipsos perficiet quod per seipsum perficere non potest. Quod in ipso 
schemate, ut arbitror, explicite dicendum est; immo specialis conficiatur 
paragraphus de ducatu pastorali episcopi: quomodo nempe presbyteros 
debeat dirigere, organizare, inspirare, eis animum erigere ac auxilium 
ferré. Quod si diceretur rem istam, utpote ordinis practici, indoli con-
stitutionis dogmaticae minus congruere, responderem etiam constitu-
tionem dogmaticam ad facta attendere deberé — quorum factorum má­
ximum, ad ministeria episcopalia quod spectat (praesertim docendi et 
sanctificandi) est quod nostris diebus non ab episcopo generatim, sed ab 
eius presbyteris, adimplentur; et ideo quod episcopo incumbit quam 
máxime ductum et impulsum praebere. 

Fateor quidem me in istis ómnibus ut minus sapiens loqui, cum 
conscius sim me incapacem esse ostendendi in quo reapse istud ducendi 
munus consistat. Nihilominus mihi compertum est hanc esse rem gra-
vissimam, in schemate nostro expresse tractandam. Videtur enim mihi 
quod si in praecedentibus decenniis Ecclesia adhortationibus Surnmo-
rum Pontificum de apostolatu sociali, de missionibus, de laicorum apo-
stolatu et de catechetica et litúrgica renovatione tardius responderé visa 
est, ratio stat in hoc praesertim quod nos episcopi nostro ducendi mu-
neri adimplendo impares fuimus. Nescivimus enim nuntium Encyclica-
rum Litterarum Summorum Pontificum ita tamquam doctrinam vivam 
presbyteris nostris tradere ut et ipsi eam populo Dei pari modo com-
municare possent. Proh dolor, impulsus renovationis catholicae saepius 

non a nobis est exortus, sed ab electis coetibus presbyterorum ac lai-
corum. 

Hoc igitur mihi omnino persuasum est: schema, cum de episcopali 
ministerio agat, clare principium statuere debet huius ministerii adim-
pletionem máxime in eo consistere quod ductum pastoralem fortem ac 
suavem praestemus presbyteris, qui, religiosis et laicis cooperantibus, 
opus faceré debent quod ipsi faceré non possumus. 

Ex ista tam gravi consideratione, sponte, tamquam conclusio, sequi­
tur máximum momentum ipsius presbyteratus ordinis in ministeriis hie-
rarchicis exercendis. Ad quod punctum amplius elaborandum tempus 
mihi non suppetit. Sed feliciter a duobus Patribus hodie iam de hac re 
et speciatim ab exc.mo arch. Armachano fuse tractatum est. Ut dicit 
Ule excmus Dominus2 schema nostrum presbyteratum parvipendere vi­
detur3 cum ne unam quidem paragraphum ei devoveat, et cum ea quae 
de eo dicuntur ...4 sub acervo considerationum de episcopatu veluti se-
peliantur. Ut igitur dignius de presbyteratu tractetur, propono quod 
cap. I I in tres articulos dividatur, ita ut de unoquoque hierarchiae gradu 
clare et distincte agatur, de episcopatu nempe, de presbyteratu et de 
diaconatu. Dixi. 

In textu scripto tradito: 1 schematis de Ecclesia. 2 Sufficiat hic dicere. 
3 videri. 4 (in par. 15). 

Moderator: Audiatur decima emendatio. 
Secretarius generalis: Pag. 176, lin. 8, initio art. 42 (in novo li-

bello pag. 27, lin. 25): initio art. 42 ... [cf. pag. 281]. 

10 

E X C M U S P. D. GERALDUS DE PROENCA SIGAUD 
Archiepiscopus Adamantinus 

Venerabiles Patres, 

. .} Loquor de n. 13 cap. I I schematis de Ecclesia. ...2 

...3 Legite atiente hunc textum simul cum nn. 12 et 16. Ex his nu-
meris videtur elucere doctrina quaedam nova, scil.: duodecim apostólos 
constituisse, cum Petro duce, verum, permanens, stricte dictum colle­
gium et quidem iure divino. Elucet quoque episcopos iure divino con-
stituere verum et permanens collegium stricte dictum cuius caput est 
Romanus Pontifex. 

Ex hac doctrina oriretur4 gravissima consequentia: si ex institu­
tione divina episcopi et Papa faciunt verum et permanens collegium 
stricte dictum, Ecclesia debet modo habituali — ordinario, non extraor­
dinario — a Papa gubernari cum collegio episcoporum. Alus verbis, gu-
bernium Ecclesiae, iure divino, non esset monarchicum, personale, sed 
collegiale. 

Quaestio haec est nimis momenti ideoque non potest manere ob­
scura et confusa. 

...5 Venerabiles Patres, quid docet hac de re doctrina catholica tradi-
tionalis? Breviter et modeste secundum meum iudicium 6 eam exponam. 

1. Virtute ipsius missionis qua, per electionem suam deputatur ad 
munus episcopale, omnis episcopus recipit officium et, consequenter, 
auctoritatem munus episcopale exercendi super fideles sibi commissos, 
intra fines territorii ab auctoritate competenti sibi indica ti. 

2. Virtute ipsius missionis episcopalis, sive uti episcopus residen-
tialis, sive uti episcopus titularis, unusquisque episcopus accipit capa-
citatem ad exercendum munus pastorale relate ad universam Ecclesiam, 
in solidum, cum Romano Pontifice. 

3. Haec eadem missio episcopalis episcopo capacitatem dat ad mu­
nus pastorale exercendum circa partem Ecclesiae universalis suam dioe-
cesim excedentem. 

...7 Quaeritur: quando haec capacitas exercetur? 
Respondeo: haec capacitas exercetur quando episcopus a compe­

tente auctoritate convocatur ad Concilium Oecumenicum, vel ad Con­
cilium particulare, v. g., ...8 nationale vel provinciale, vel ad alios coetus 
stricto sensu collegiaies, secumferentes unionem cum Romano Ponti­
fice et aliis episcopis. 

...9 Haec Concilia et hi coetus veré collegiaies stricto sensu,10 sicut 
historia ecclesiastica comprobat, nonnisi raro, saltem pro Ecclesia uni-
versali, et semper extraordinario modo, convocantur. 

Ceteri actus collectivi sed non collegiaies — nótate differentiam — 
repetam: collectivi sed non collegiaies — peracti a pluribus episcopis, 
v. g., eiusdem provinciae ecclesiasticae vel eiusdem nationis, sicut fit 
in conferentiis episcopalibus, ex institutione divina efficaciam non ob-
tinent super fideles huius provinciae seu nationis, et hoc sensu, nullum 
habent effectum collegialiter productum. Tales actus tantummodo effi­
caciam iuridicam habent, i. e., tantummodo obligant in dioecesi, a) si Ro­
manus Pontifex tales actus tamquam obligantes approbaverit, vi suae 
plenae et universalis potestatis, vel b) si episcopus, virtute suae iurisdic­
tionis personalis,11 tales actus tamquam obligantes pro sua dioecesi ap­
probaverit. 

... I 2 In hac materia dúo scopuli máxime periculosi sunt vitandi. 
Primus scopulus hic est: vitanda est creatio alicuius institutionis 

mundialis quae esset ad modum Concilii alicuius Oecumenici permanen­
tis, in quo episcopi aliqui, a ceteris electi seu delegati, totius collegii epi­
scopalis muñere fungerentur, et sic ponerent una cum Romano Pon­
tifice actus veré collegiales, habituali et ordinario modo, quorum effi-
cacia, ex divina institutione, ad universalem Ecclesiam extenderetur. 
Talis institutio esset quoddam « parlamentum mundiale » in Ecclesia 
catholica. 

Talis institutio certissime non est tribuenda Christo, nam per vi-
ginti saecula apostoli, Romani Pontífices, episcopi eam prorsus igno-
raverunt. E contrario, perspicuum ómnibus est Christum Dominum con-
tulisse supremum régimen Ecclesiae personae Petri uti personaliter exer-
cendum, primo quidem ab ipso Petro, deinde exercendum a Petri suc­
cessoribus. 

Secundus scopulus: caveatur etiam alia institutio, scil., species ali­
qua Concilii nationalis vel regionalis permanentis, in qua pars quaedam 
episcoporum unius nationis vel regionis sententias iuridicas vel doctri­
nales poneret, quibus Romanus Pontifex, de facto, et habitualiter, as-
sensum denegare non posset, et sic ligarent omnes episcopos eiusdem 
nationis vel regionis. 

Nemo non videt tales institutiones poneré gravissima impedimenta 
permultasque difficultates ad exercitium potestatis ordinariae supremae 
Summi Pontificis et potestatis ordinariae personalis 1 3 cuiusque episcopi. 

... I 4 Addendum etiam est, tale Concilium oecumenicum, nationale vel 
provinciale, permanens, esset quid novum et inauditum in ipsa structura 
Ecclesiae, in qua apostoli et primi episcopi, ab eis ordinati, personaliter 
acceperunt munus personaliter exercendum, ut patet ex Tito et Ti­
motheo. 

Novum modum ordinarium regiminis permanentis, scil. collegialiter 
exercendi, introducere non licet, nisi fateamur Christum et apostólos 
structuram Ecclesiae graviter incompletam reliquisse. 

...1S Ut haec gravissima incommoda vitentur, propono has ...16 im-
mutationes et additiones textus pag. 24, lin. 40, et pag. 25, a lin. 1 ad 7. 
Haec proponerem: « Sicut autem permanet officium (loco " potestas "...") 
a Domino singulariter Petro ut principi (loco " primo ", quia magis pro-
prius terminus est), principi apostolorum et duci collegii commissum 
(non " concessa " quia terminus est magis proprius) commissum suc­
cessoribus eius transmittendum (non " transmissa " — non est factum 
historicum sed dispositio divina18), ita servatur officium ..." totius col­
legii apostolici ...20 Ecclesiam pascendi, a toto ...21 corpore sacrato ...22 

episcoporum sub Petri successore ...23 exercendum. Proinde declaramus 
et docemus ex divina institutione et vi missionis legitimo modo collatae, 
aggregantis ad episcopale collegium, singulos episcopos munus particu-
lare exercentes docere, pascere et regere singulas ecclesias; omnes vero ...24 

episcopos in solidum cum Romano Pontifice agentes, Ecclesiam univer­
salem item ...25 edocere et pascere, quos qui audit, Christum audit, qui 
vero spernit, Christum spernit et Eum qui Christum misit ». 

Reliqua tradam secretariatui.26 Dixi. 

In textu scripto tradito: 1 Introductio. Loquor nomine plurium Patrum Con-
ciliarium, quorum elenchus a me tradetur secretariae generali. 2 Aliqua addam 
ad n. 12 et ad n. 16. 3 I . Expositio. Textus schematis sic sonat: « Sicut autem 
permanet potestas a Domino singulariter Petro uti primo apostolorum et duci 
collegii concessa et successoribus eius transmissa, ita servatur potestas totius col­
legii apostolici Ecclesiam pascendi, a corpore sacrato episcoporum exercenda. 
Proinde declaramus et docemus episcopos ex divina institutione fideles edocere et 
pascere, quos qui audit, Christum audit, qui vero spernit, Christum spernit et eum 
qui Christum misit ». 4 oritur. 5 I I . Explanatio. 6 deest. 7 Exer­
citium. 8 ad Concilium. 9 Historia. 1 0 deest. 1 1 deest. 1 2 Conse-
quuntur. 1 3 deest. 1 4 Mutatio structurae Ecclesiae. 15 Emendationes. 
1 6 parvas. 1 7 quia officium est fundamentum potestatis. 1 8 ut melius ex-
primatur agi de dispositione divina et non solum de facto histórico. 1 9 (loco 
« potestas » ex ratione supra indicata). 2 0 (mutatur incisum « ita... exercen­
da »). 2 1 (additur « a toto » claritatis causa). 2 2 (forte melius « sacro »). 
2 3 (« sub Petri successore » additur claritatis causa). 2 4 (addatur hoc incisum 
maximi momenti: « ex divina institutione... omnes vero »). 2 5 (addatur: « in 
solidum... item »). 2 6 Emendatio n. 12. Ad n. 12 haec mutatio proponitur: 
in lin. 30 sic legatur: « quos et apostólos nominavit et ad modum instituit 
cuiusdam collegii in sensu lato, cui ex iisdem etc. ». 

Notae ad n. 16. Ad n. 16 haec dicam: ex emendationibus et animadversio-
nibus factis n. 13 patet iam textum huius paragraphi non placeré. En quaedam: 
a) S. Petrus et alii apostoli non constituerunt collegium proprie dictum sed « ad 
instar collegii » seu uti collegium improprie dictum constituti sunt; b) non om­
nino « eadem ratione » coniunguntur inter se Romanus Pontifex et episcopi sicut 
coniungebantur S. Petrus et apostoli. Singuli apostoli habebant iurisdictionem in 
universum mundum, quam non habet episcopus singularis; c) consecrado fit 
a tribus episcopis, mihi videtur, non collegialitatis causa, sed ad melius tuendam 
successionem apostolicam; d) textus Mt. 18, 18 et alii non probant quod potestas 
ligandi ac solvendi duodecim collata, fuit collegialis. Constat nempe eam fuisse 
individualem. Textus confundit collegiale cum collectivo. Potestas data est conec­
tivo quidem modo, sed singulis, non collegio; e) sub linn. 36-37 tribuitur con-
ceptui « collegialiter » extensio et sensus quem nec ius romanum nec iura civilia 
moderna nec Ius Canonicum admittunt. De his tamen certe alii loquentur. 

Loquor nomine episcoporum Marcelli Lefebvre, Aloisii Marelon, Antonii de 
Castro Mayer, Ioannis Pereira Venancio, Carlos Saboia Bandeira de Mello, Ioan-
nis Rupp, et rev.mi D. Ioannis Prou, abb. Solesmes. 

24 

Moderator: Audiatur emendatio undécima. 
Secretarias generalis: Pag. 176, lin. 9 (quae respondet pag. 27, 

lin. 29 huius fasciculi) ... [cf. pag. 281]. 

11 

E X C M U S P. D. BLASIUS D'AGOSTINO 
Episcopus Vallensis in Lucania 

Em.mi Praesides, Moderatores ac venerabiles Fratres in Christo, 

Cap. I I schematis de Ecclesia, sicut iam in hac aula notatum est} 
evidenter argumentum magni momenti respicit.2 

Quamvis capitis expositio mihi in genere 3 placeat, censeo quod op-
portunum fuisset in maiorem poneré evidentiam tum ex argumentis di­
vinae Scripturae tum ex testimoniis sacrae traditionis originem et hie­
rarchiae constitutionem, etiam relate ad primatum Romani Pontificis, 
ita ut clare hierarchitas Ecclesiae ostenderetur, quoniam Ecclesia non tan­
tum mysterium est, sed etiam societas visibilis ex hominibus et pro ho­
minibus constituía. 

Hac generali observalione praemissa, quasdam emendaíiones liceaí 
mihi proponere. 

1. In prooemio, lin. 2, diciíur: « Christus Dominus ad populum 
Dei augendum el Corpus suum exaedificandum eí nutriendum, in Ec­
clesia sua varias ministrationes, praesertim síabiles, insíiíuií ». Eviden-
ler hic de Corpore mysíico eí non de corpore physico Chrisíi agiíur, sed 
ad aequivocaíionem eviíandam propono quod expressio sic emendelur: 
« ... ad populum Dei augendum el Corpus mysíicum exaedificandum et 
nutriendum, quod est Ecclesia, varias ministrationes, praesertim sta-
biles, in ea instituit ». 

2. In pag. 24, lin. 11, dicitur: « ...Ecclesiam exstruunt universa-
lem aedificatam super Petrum, fidelibus ómnibus superaedificatis super 
fundamenium apostolorum et prophelarum ». Petra fundamentalis a 
Christo Ecclesiae suae assignata Peírus esí, ergo sufficií locuíio « aedifi-
caíam super Peírum, ipso summo angulari lapide Chrislo Iesu ». 

3. In eadem pagina, ad n. 13, schema adfirmare episcoporum ab 
aposlolis successionem iníendií. Ideo opportunum erit consecutionem 
logicam subsignare et sequentem emendationem acceptare: « Quia mi-
nisterium illud sanctissimum a Domino Iesu apostolis concreditum est 
pro Ecclesia usque ad finem saeculi duratura, ergo morie eorum lempo-
rali non erat terminandum sed per successores apostolorum perseverare 
debebat ». 

4. In pag. 25, ad par. 15 de presbyteris et diaconis loqui tur, et prae-
cise legitur: « Hierarchia, divina ordinatione instituta, constat episco­
pis, presbyteris et ministris ». Sed de ministris loquendo, schema men-
tionem facit solummodo de diaconatu et nihil de gradu subdiaconatus. 
Qua ratione haec sacrosancta Synodus finem quaestioni non ponit quae 
de gradu subdiaconatus agitur? Igitur quaestio circa diaconatum de quo 
multa multi . .} dixerunt modo valde genérico resolvitur. Oportet quod 
haec quaestio attente examinetur et ...5 normae praecisae impertiantur. 
Quamvis schema de Ecclesia quod in praesens examinatur anxietatem pa­
stor alem haheat et temporibus nos tris non paucae circa consecrationem 
mundi necessitates adsint, mihi observare liceat quod ratio non est qua 
diaconatus tamquam gradus per se stans consideran debeat. Si candidati 
ad hunc gradum Ordinis dotes sive intellectuales sive morales praebent, 
qua causa ad dignitatem sacerdotalem accederé non debeant? Si vero 
his dotihus carent et solummodo quandam mediocritatem habent, op­
portunum et salutare erit quaedam ex sacris muneribus eis o fierre? In­
super, quid dicam de solutione vinculi caelibatus? Optime, em.mus 
D. Bacci pro manente obligatione locutus est. Venerabiles Patres, quid-
quid ab alus dicatur, intacta caelibatus corona sacris Ordinibus maioribus 
relinquatur. Si nostris argumentationibus difíciles aliquarum regionum 
condiciones opponuntur, quae causa penuriae cleri auxiliares petunt, 
censeo quod convenientes solutiones, maturo studio, non deficiunt, quin 
obligatio perfectae castitatis in servitio sacerdotali etiam partiali mi-
nuatur. Ideo votum meum est quod diaconatus tamquam gradus ad 
sacerdotium maneat, firma manente sacri caelibatus obligatione} 

5. In pag. 26, schema mentionem facit de modo quo presbyteri mu­
nus ab episcopis acceptum adimpleri debent, sed de obsequio amoris 
et oboedientiae quod sacerdotes praestare tenentur illis per quos a 
Christo, universali Sacerdote} sacerdotium acceperunt, silet. 

6} In par. 16 et 17 de collegio episcopali eiusque capite et de rela-
tionibus inter episcopos in collegio loquitur. Non paucae dissertationes 
iam in hac aula habitae sunt, praesertim circa competentiam episcopo­
rum collegialitate. Sed, venerabiles Patres, mihi liceat postulare: quid, 
ut ita dicam, petimus ab Ecclesia Dei? In quaestione competentiae colle­
gialitatis tamquam resolutiva principia veritates dogmaticae adfirman-
tur quae prae oculis habendae sunt. 

a) Petrus a Christo Domino directe et immediate primatum iuris­
dictionis in universa Ecclesia obtinuit. Ergo, firmum est primatum Ro­
mani Pontificis, qui successoris Petri est. In exercitio huiusmodi pri-
mati ad eumdem Romanum Pontificem pertinet media efficaciora pro 
bono Ecclesiae eligere. 

b) Episcopi utique a Christo Domino manda tum recipiunt, sed 
tramite Petro. 

c) Collegium episcoporum in mandato divino collegio apostolo­
rum succedit, et auctoritatem non habet nisi cum Petro et sub Petro. 
Nam collegium nihil aliud est nisi corpus morale; quoniam corpus non 
datur sine capite, ergo ut collegium episcoporum auctoritatem habeat, 
auctoritate Petri indiget. Sic rebus stantibus, nobis officium obsequii 
Romano Pontifici praestandi et actionem collegialem exercendi iuxta 
formas quae, servata opera, a Christo et Ecclesia praestata, a Summo 
Pontifice designantur. Sed discussio circa collegialitatem sub umbra et 
figuram et episcopi missionem posuit, necnon relationes episcoporum 
collegiales, i. e. nostra reciproca officia. 

Pag. 28 legitur: « Episcopi denique, in universali caritatis socie-
tate, fraternum adiutorium alus et praesertim tum egentioribus tum 
finitimis Ecclesiis, secundum venerandum antiquitatis exemplum, li-
benter praebeant. Ut collegialis ille affectus ad concretam applicationem 
perducatur, coetus episcopales multiplicem atque fecundam opem con-
ferre possunt ». Locutus est et pluries de Ecclesia pauperum. Optime! 
Cur sermonem non faceré de paupertate non paucarum Ecclesiarum 
quibus speciatim penuria cleri máxima afflictio est? Haec consideratio, 
puto, nostram collegialitatem respicit et immo inter nos caritatem.8 

10. Ultimo: in ultima paragrapho loquitur de episcoporum muñere 
regendi. Valde opportunum est quod hoc munus formaliter adfirmetur, 
quoniam Ecclesia Dei, utique Mater benigna est, sed semper societas 
iuridica et nostris temporibus in quibus sic frequenter de auctoritate 
aequivocatur, liceat pro bono fidelium munus, quod episcopis pertinet 
Ecclesias regendi, ostendere et confirmare. Ideo, initium par. 21 sic 
ut emende tur postulo: « Episcopis non tantum docere et sanctijicare, 
sed etiam vera, ordinaria et immediata potestate, intuitu servitii fide­
lium, regere et Ecclesias gubernare pertinet ».9 Dixi. 

In textu scripto tradito: 1 deest. 2 tractat, scil. de constitutione hierar-
chica Ecclesiae. 3 deest. 4 nostro tempore. 5 attentis modernis Ecclesiae 
necessitatibus. 6 deest. 7 a quibus. 8 [a 6 ad 9 sic habetur: ] 6) Par. 16 
in quo de collegio episcopali eiusque capite loquitur, funditus emendandus est 
et prae oculis tria habenda sunt: a) episcopi cum Romano Pontifice collegium 
efformant; b) collegium episcoporum in divinis mandatis collegio apostolorum 
succedit; c) collegium episcoporum auctoritatem non habet nisi cum Petro et sub 
Petro. 

7) In pag. 29, lin. 5, rectius legatur: « ... missionem accipiunt docendi et 
baptizandi omnes gentes » et non « docendi omnes gentes et praedicandi Evange­
lium omni creaturae etc. »; quoniam in his verbis aliqua repetido adest. 

8) In eadem pagina ad n. 19 dicatur: « Episcopis ex mandato divino munus 
praedicandi fidem pertinet, eam sub lumine Spiritus Sancti illustrandi necnon ab 
erroribus gregi suo impendentibus arcendi. Quamvis singuli praesules infallibi­
litatis praerogativa non polleant, quando tamen etiam per orbem dispersi sed col-
legialem nexum servantes, uti testes fidei in revelata fide tradenda in eandem sen-
tentiam una cum Romano Pontifice conveniunt, doctrinam ab ómnibus fidelibus 
credendam annuntiant. 

In lin. 40 peto ut sequenti modo emendetur: « Qua infallibilitate ipse quo­
que personaliter gaudet Romanus Pontifex, collegii episcoporum caput, quando ut 
supremus pastor et doctor Ecclesiae universalis, doctrinam de fide vel de moribus 
definitivo actu ex cathedra proclamat. 

9) In pag. 30, lin. 30 peto ut post verba « Episcopus est » addatur locutio 
« vi episcopalis consecrationis »; lin. 35 expungatur verbum « generales »; lin. 39 
loco verbi « reverentia » substituatur « fructuose ». 9 deest. 

Moderator: Audiatur emendatio duodécima. 
Secretarius generalis: Pag. 176, lin. 17 (quae respondet pag. 28, 

lin. 5 huius fasciculi) ... [cf. pag. 281]. 

12 

EXC.MUS P. D . MICHAÉL BROWNE 
Episcopus Galviensis et Duacensis 

Em.me Praeses, venerahiles Patres, 

Mirum mihi videtur nihil in hoc cap. I I dici de dioecesibus: nec 
etiam de verbo « dioecesis » fit mentio. Sed omnes episcopi sunt epi­
scopi alicuius dioecesis, vel residentialis vel titularis; non datur epi­
scopus in vacuo. Verum est in par. 17 dicitur: « Quando episcopus par-
ticulari Ecclesiae praeficitur, régimen suum pastorale proprie dictum 
nonnisi super portionem populi sibi commissam, non super alias Eccle-
sias ñeque super Ecclesiam universalem extendit ». Ita textus. Sed 
non explicatur an necessarium in aliquo sensu sit ut episcopi particu­
laribus Ecclesiis praeficiantur, an sit res humanae et mutabilis organi-
zationis vel apostolicae et divinae institutionis. 

Multa dicuntur, et recte et opportune, de episcopo ut membrum 
collegii, de eius obligationibus quoad Ecclesiam universalem. Sed quae­
stio nunc est de regimine eius pastorali proprio dicto. Apud omnes 
compertum est, Apostoli tradiderunt successoribus suis potestatem do­
cendi, sanctificandi et regendi. Sed quaestio est num hanc potestatem 
tradiderunt limitatam ad certum territorium vel sine aliqua limitatione 
ad territorium. 

Datur quaestio histórica num in aevo apostólico régimen collegiale 
presbyterorum vel episcoporum in aliquibus territoriis locum habuerit. 
Certum est in saec. 11 episcopi generatim tamquam singuli rectores dioe-
cesium praefecti sunt, i. e. systema episcopatus monarchici ut vocatur. 
Sed quaestio non est mere histórica, est dogmática, quia quaestio est 
num systema quo episcopus praeficitur particulari Ecclesiae tamquam 
proprius, immediatus et ordinarius pastor et rector sub primatu Summi 
Pontificis, sit mere humani iuris vel divini; num pertineat ad divinam 
constitutionem Ecclesiae vel ad humanum et mutabilem ordinem. 

Haec quaestio clare exponi debet in hoc capite, primo, quia pertinet 
ad doctrinam de Ecclesiae constitutione et recta gubernatione; est fun­
damentum omnium quae postea in hoc Concilio dicentur de potestate, de 
iuribus et de obligationibus episcoporum; secundo, quia pertinet ad 
pastoralem vitam Ecclesiae; intimam habet relationem ad unitatem 
populi Christiani et ad unitatem Ecclesiae. 

Episcopus ut rector et pastor dioecesis est signum et instrumentum 
quo unió cleri et populi in fide, in cultu, et in moribus christianis 
manifestatur et servatur. Ministerium episcopi ad hoc dirigitur ut 
omnes unum sint, et prima necessitas Ecclesiae hodiernae est ut omnes 
nostri catholici unum sint. Episcopus est médium quo unió populi chri­
stiani visibilis et practica sit, quo homines fiunt grex secundum volun­
tatem Christi. 

Praeterea, episcopus ut rector dioecesis est signum et médium quo 
omnes in sua dioecesi cum Supremo Pontifice et universali Ecclesia certo 
et visibiliter uniuntur. Nostri catholici — etiam in Europa et multo 
minus in Asia — non possunt Romam venire ut fidelitatem erga Ponti-
ficem personaliter profiteri possint. Sed cum episcopum a Pontifice no-
minatum vel recognitum acceptant, tune certo et visibiliter cum Pon­
tifice et cum Ecclesia universali — vera et apostólica — uniuntur. 
Et hoc magnum momentum habet hodie in Sinis et alibi. 

Doctrina de episcopo et dioecesi non est mere iuridica, pertinet ad 
fidem, ad vitam pastoralem, ad spiritualitatem populi christiani. Dioe­
cesis non est entitas mere geographica vel burocrática, est res funda-
mentaliter religiosa quia est médium quo manifestetur visibiliter et ser-
vetur in vigore unitas christianorum inter se et unitas eorum cum Sum­
mo Pontifice et Ecclesia universali. Dixi. 

Textus scripto traditus: 
Mirum mihi videtur nihil in hoc cap. I I dici de dioecesibus; nec etiam de 

verbo « dioecesis » fit mentio. Sed omnis episcopus est episcopus alicuius dioecesis 
sive residentialis sive titularis; non datur episcopus in vacuo. 

Verum est in par. 17, pag. 28, lin. 11, dici: « Quando episcopus particulari 
ecclesiae praeficitur, régimen suum pastorale proprie dictum nonnisi super portio-
nem populi sibi commissam, non super alias ecclesias ñeque super ecclesiam uni-
versalem extendit ». Sed non explicatur qua ratione et quo iure episcopi particula-
ribus ecclesiis praeficiantur, an sit res humanae et mutabilis organizationis vel 
apostolicae et divinae institutionis. Multa dicuntur de episcopo ut membrum col­
legii episcopalis, et bene et opportune, sed fere nihil de eius regimine pastorali 
proprie dicto. Apostoli tradiderunt successoribus suis potestatem docendi; sancti-
ficandi et regendi: hoc certum est; sed quaeritur num hanc potestatem tradiderunt 
pro aliquo certo territorio solummodo, vel sine limitatione territoriali. 

Quaestio agi potest num in aevo apostólico régimen collegiale presbyterorum 
vel episcoporum locum habuerit in aliquibus regionibus. Certum est in saeculo 
secundo praevaluisse systema quo episcopi particularibus ecclesiis praefecti sunt, 
i. e., systema episcopatus monarchici, uti vocatur. Sed quaestio non est mere hi­
stórica, est dogmática, et ideo in hoc capite tractari debet, nempe num systema quo 
episcopus particulari territorio praeficitur ut proprius, ordinarius et immediatus 
pastor et rector sub primatu Romani Pontificis sit humani iuris et mutabilis; vel 
sit iuris divini et ex divina constitutione ecclesiae ortum. 

Haec quaestio in hoc cap. I I de Ecclesia clare exponi debet, quia pertinet ad 
doctrinam de constitutione et recta gubernatione ecclesiae; est fundamentum om­
nium quae postea in hoc Concilio de potestate, iuribus et obligationibus episco­
porum decernentur. Pertinet etiam ad vitam pastoralem Ecclesiae, quia intimam 
habet relationem ad unitatem fidelium inter se et ad eorum unitatem cum Ro­
mano Pontifice et cum Ecclesia universali. 

Episcopus dioecesanus est signum et instrumentum quo unió cleri et populi 
eius in fide, in culto divino, in moribus christianis servetur et manifestetur. Po­
testas et munus episcopi sunt médium quo unió populi christiani visibilis et prac­
tica fiat, quo christiani fiunt grex secundum voluntatem Christi. Ministerium epi­
scopi ad hoc dirigitur ut omnes unum sint et prima necessitas hodiernae Ecclesiae 
est ut omnes catholici unum sint. 

Praeterea episcopus dioecesanus est signum et instrumentum quo unió populi 
sui cum supremo Pontifice et cum universali Ecclesia visibilis et certa fiat. Nostri 
catholici nec in Europa, multo minus in Asia vel África, non possunt Romam 
venire et fidelitatem erga Pontificem personaliter profiteri. Sed cum episcopum a 
Summo Pontifice nominatum vel recognitum acceptant, tune certo et visibiliter 
cum vicario Christi et cum Ecclesia vera et apostólica uniuntur. Hoc magnum mo-
mentum habet hodie in Sinis. 

Doctrina de episcopo et de dioecesi non est mere iuridica: pertinet ad fidem, 
ad vitam pastoralem, ad spiritualitatem catholicam. Dioecesis non est emitas mere 
geographica vel burocrática; est res fundamentaliter religiosa, quia est médium quo 
christiani visibiliter et practice uniuntur ut grex; est médium quo cum Pontifice 
Summo et Ecclesia Christi veré et visibiliter uniuntur. 

EXC.MUS P. D. MICHAÉL DOUMITH 
Episcopus Sarbensis Maronitarum 

Venerabiles Patres, 

Circa n. 14 de episcopatu ut sacramento, iam multa dicta sunt. Vel-
lem tantum unum verbum addere de potestate quae in consecratione 
episcopali confertur} 

In textu dicitur} lin. 9, potestatem docendi et gubernandi ardo 
vinculo coniungi potestati sanctificandi quae in sacramento confertur; 
et lin. 18 (in obliquo tantum): « manuum impositione et verbis conse-
crationis episcopalis, conferri gratiam Spiritus Sancti... »; et tándem 
lin. 24: « episcopos, etiam vi sacramenti, superiores esse presbyteris... ». 

Hae formulae videntur insuficientes. 
Secundum generalem doctrinam de sacramentis, sacramentum con­

fert gratiam, ad iustificationem subiecti certe, sed, speciali titulo, ad 
implendum munus in sacramento in ten tum. In episcopatu munus in-
tentum est munus « pascendi gregem », quod continet simul missionem 
et potestatem. 

Quod hoc munus non restringitur ad potestatem sanctificandi, cui 
coniungitur licet arcto vinculo potestas docendi et gubernandi, sed con­
tinet aequo modo et per modum unius, potestates sanctificandi, do­
cendi et gubernandi, patet ex disciplina antiqua et ex libris liturgicis. 

a) Ex disciplina antiqua. Omnes praerogativas episcopales ab 
ipsa consecratione penderé apparet ex eo quod consecratus, statim 
post consecrationem, officium exercet, absque ulla alia conditione: con­
secratus, inde a consecratione, fit doctor ...3, fit pontifex ...4, fit pastor 
seu membrum collegii quod tenet successionem apostolorum. Et re tam 
vera ut ipse recens codex orientalis ...5 agnoscit « episcopum iurisdictio­
nem et ius recipiendi reditus... obtinere, recepta episcopali ordinatione » 
quae in iure latino reservan tur institutioni canonicae...6 

b) Ex libris liturgicis. Libri liturgici, in quibus exprimitur signifi-
catio sacramenti et Ecclesiae intentio, clare dicunt munus episcopale, 
quod consecratione confertur, omnes praerogativas episcopales conti-
nere, sine ulla restrictione aut discriminatione. 

In Sacramentario Leoniano legi tur: « Tribuas eis cathedram epi­
scopalem ad regendam Ecclesiam tuam... ». 

In ritu coptico: « Infunde gratiam super servum tuum, quem ele-
gisti in episcopum ut pasceret gregem ». 

Et in ritu antiocheno: « Mitte super servum tuum Spiritum Sanc-
tum ut pascat et visitet Ecclesiam... et omnem potestatem da ei quam 
dedisti apostolis Unigeniti Filii tui »...7 

Si ergo verba significant quod sonant, dicendum est munus pa-
scendi gregem continere, aequo modo et per modum unius, potestates 
sanctificandi, docendi et gubernandi, vel breviore verbo, continere apo­
stolicam potestatem. 

Si qua missio necessaria est, iam in ipsa consecratione continetur: 
secundum eosdem libros litúrgicos, consecratio fit « ad Ecclesiam » (et 
nunc etiam fit...8 ad Ecclesiam, etiam si Ecclesia9 est destructa) et 
consecratio fieri sine ordine « ad Ecclesiam » determinatam antiquitus 
omnino probibebatur...10 

Quid ergo dicendum de illa missione canónica de qua dicitur 1 1 in 
iure latino hodierno quod12 conferí iurisdictionem? ..." Si ad tradi-
tionem, disciplinam et sensum orientalium attendimus — quod optan-
dum est14 pro oecumenismo — debemus dicere quod missio canónica 
quae ab Ecclesia committitur est tantum ad moderamen potestatis, con­
secratione receptae aut recipiendae: illius legitimi exercitii conditiones 
determinat, ratione boni communis. Sed ipsam potestatem, de se aposto­
licam et divinitus traditam, nec conferí nec aufert, quia quae divinitus 
traduntur, humana volúntate nequeunt auferri, et si deficiunt, nequeunt 
suppleri. Et proinde limitationes, reservationes immo et poenae gra-
viores, quae ratione boni communis imponi possunt et debent, non attin-
gunt nisi liceitatem actus. 

Et sic Ecclesia apparet ut institutio divinae originis et sacramenta-
lis essentiae, ordinata scil. ad communionem procurandam inter homi­
nes et Deum, mediante deposito a Christo commisso et nulla volúntate 
humana intercedente. 

Quae si vera sunt, possunt introduci in n. 14 aliquae emendationes 
quae scripto remittam.15 Dixi. 

In textu scripto tradito: 1 Praeíer modum loquendi, qui non videlur recíus, 
quia episcopaíum concipil in ordine ad presbyleralum, dum videmus in N. T. diá­
conos eí presbyíeros ordinari in adiuíorium apostolorum el episcoporum, aliquas 
animadversiones proponere vellem de poíeslate episcopali quae in consecratione 
confertur. 2 affirmatur. 3 seu auíheníicus praeco Evangelii. 4 polesia-
íem habens alium ordinandi. 5 (can. 396 § 2). 6 (CIC, can. 349). 7 (quae 
omnia cilanlur in ñola 10 schematis). 8 semper. 9 iam. 1 0 (Conc. 
Chalced. can. 6). 1 1 quae. 1 2 deest. 1 3 Certe non conferí graliam eí ideo 
non esl ordinis sacramenlalis. Pertinetne ad apostolicum depositum ut conferat 
apostolicam potesíalem? 1 4 esí magni momeníi. 1 5 Quod si hae animad­
versiones valenl, in n. 14 iníroduci possunr sequeníes emendaliones: 

Lin. 10: tollantur voces « arcto vinculo ». 
Linn. 13-14: loco « praecellentem gradum confert sacerdodi » dicatur « pleni-

tudinem confert sacerdotii ». 
Lin. 19: addatur « potestatem episcopalem et gratiam Sp. Sancti ». 
Linn. 20-21, loco « episcopatum esse veré et proprie gradum supremum sa­

cramenti ordinis », proponitur « episcopatum esse veré et proprie sacramentum 
ordinis ». 

Lin. 24, loco « superiores esse... vocant » proponitur: « etiam vi sacramenti 
episcopos esse membra collegii et Apostolorum successores ». 

14 

E X C M U S P. D . FRANCISCUS FRANIC 
Episcopus Spalatensis et Macarscensis 

Venerabiles Patres, 

Liceat mihi breve dicere verbum de instauratione diaconatus et de re-
lationibus Romanum inter Pontificem et episcopos intercedentibus. 

Servata primum máxima reverentia erga exc.mum arch. Zagrabien-
sem, qui aliter sentit,1 ex 20 episcopis ritus latini ex regionibus Iugo-
slaviae hic in Concilio praesentibus, 16 subscripsimus declarationem 
sequen tem: 

« Puto instaurationem diaconatus stabilis et uxorati pro mea dioe­
cesi, perdurantibus hodiernis conditionibus non esse opportunum »...2 

In regionibus etenim in quibus Ecclesia in certis difficultatibus vivit, 
disciplinam cleri caelibis servare est sat difficile, ast quomodo disci­
plina diaconorum cum uxoribus et forsitan cum numerosa prole ser-
vari poterit. Multo facilius clerus uxoratus quam qui sine uxore est, non 
solum in disciplina, verum etiam in fide paulatim erga Deum 3 et in fide-
litate erga Ecclesiam} Ecclesiae praepositos cedit. Sed quod est hodie 
apud nos, eras apud vos esse poterit, fratres carissimi! Deinde hanc 
visionem angustam non esse putamus, quia nos episcopi congregati su­
mus hic ut ad invicem experientias nostras ex nostris regionibus com-
municemus; at nostram experientiam esse magni faciendam putamus 
etiam aliquo modo pro tota Ecclesia.5 

Deinde,6 ex 20 episcopis ritus latini de quibus supra ...7, etiam hanc 
alteram declarationem ex visione universalis Ecclesiae 8 subscripsimus: 

« Puto instaurationem diaconatus stabilis et uxorati periculosum 
esse pro sacra lege caelibatus et pro vocationibus sacerdotalibus »...9 

Quia haec ratio gravissima communis est toti Ecclesiae, ut iam ab 
aliis oratoribus satis inculcata est, statim transeo ad votum proponens, 

ut ex textu omnino expungantur verba a lin. 33 ad lin. 41 in pag. 26, 
quae verba ad instaurationem diaconatus uxorati10 referuntur. 

De cetero nullum scandalum futurum esse quoad orthodoxos, hu-
míliter puto; immo puto hoc fore máximo exemplo pro orthodoxis, nam 
ipsi máxime aestimant presbyteratum caelibem magis quam eorum pre-
sbyteratum qui habent mulieres. Et propterea quando videbunt nos non 
permittere ñeque diaconis uxorem ducere, tune ipsi incipient adhuc 
magis aestimare Ecclesiam catholicam propter eius magnam aestimatio-
nem caelibatus}1 

Ceterum verum est quod dixerat em.mus card. Spellman, scil. istas 
lineas de diaconatu instaurando conscriptas esse nimia cum facilitate, 
nam nec tempus suppetebat ut suffragatio fieret de hac re in commis­
sione de doctrina fidei et morum, ita ut lineae, quas expungendas supra 
proposui cum multis exc.mis Patribus}2 sine approbatione dictae com­
missionis in textum insertae sunt. 

I I . Nunc pauca de relationibus inter Romanum Pontificem et epi­
scopos. 

Sane, venerabiles Patres et Fratres}1 nos omnes affirmare volumus 
et iura primatialia Romani Pontificis et iura episcopis divinitus data. 
Tamen, ut sinceri simus, dúplex sententia inter nos nostrosque peritos 
clare perspicitur, quibusdam nempe volentibus fortius affirmare iura 
primatialia Papae, quibusdam vero volentibus fortius extollere iura epi­
scoporum relate ad Pontificem. Mihi videtur humillime 1 4 schema bona 
via, nempe media, inter haec dúo extrema procederé. Sed quia schema 
hoc compositum est praecise ut istas duas sententias conciliaret, in ipso 
inveniuntur, secundum meam humilem opinionem, quaedam quae iura 
primatialia Romani Pontificis aliquatenus obscurant, quae sane corri­
genda sunt, et ex altera parte iura episcoporum videntur non esse sat 
clare descripta. 

1. Quoad primum, scil. quoad obscurationem iurium Romani Pon­
tificis. 

Quam ad rem ex mea humili opinione haud parum contulerunt illi 
textus e quibus quidam satagunt fundamentum dogmaticum iuribus epi-
scopalibus poneré et propter hanc nobilissimam rationem exaggerare 
videntur dicendo Christum instituisse seu fundasse Ecclesiam super 
Petrum-rupem et super apostólos, quae doctrina invenitur in pag. 23-24.15 

Quae confusio, salva omnimoda reverentia auctorum, facta est, quia 
schema noluit distinguere inter fundamentum Ecclesiae ratione fidei seu 
ratione doctrinae praedicatae, et fundamentum ratione iurisdictionis 
supremae, ita ut valor textuum Matthaei, Lucae et Ioannis 1 6 aliquate­
nus obscuratus sit...17 

Sed quidquid est de hac mea interpretatione multorumque Patrum,™ 
textus ad Eph. 2, 20, quoad interpretationem 1 9 prout schema eum in-
terpretatur, non est unanimis inter exegetas. Ideoque ex mea opinione 
non licet ...20 uti in constitutione dogmática prout in textu docetur, 
quia est dubius.21 

Ideo humiliter propono: 
a) ut expungantur illa verba in lin. 10, pag. 23: « ... ac super 

Apostólos fundavit »; 
b) ut in pag. 24 omnia verba expungantur a lin. 9 ad lin. 14, 

cum commentario in pag. 32, ubi dicitur (in commentario): « Petrus 
et duodecim eamdem (nótate!), eamdem habent fidem et missionem 
auctoritativam, qua Ecclesia fundatur ». Uti que habent eamdem aucto­
ritatem 2 2 ratione praedicationis, non vero ratione iurisdictionis supre-
mae, saltem iuxta Matthaeum21' 

Verbo ergo Dei cogimur, venerabiles Fratres, confiten fidem no-
stram, scil. Petrum eiusque humiles successores fuisse et esse non tan­
tummodo caput apostolorum et episcoporum, sed etiam supremum ma-
gistrum totius Ecclesiae. Romanus Pontifex, uno verbo, est vicarius 
Iesu Christi in terris non praecise in quantum est caput episcoporum et 
propterea cum ex cathedra loquitur, tune remanens caput episcoporum 
loquitur ut vicarius Iesu Christi et supremus magister totius Ecclesiae. 
Quod revera in capite dicitur, sed tota haec doctrina deberet clarius et 
explicitius exprimí, secundum meam humilem sententiam, quia est ve-
ritas fundamentalis totius huius capitis et constitutionis totius Ec­
clesiae. 

Et, quia tempus mihi deest, desidero etiam ut doctrina de iuribus 
episcoporum paulo clarius exprimatur™ Dixi. Gratias! 

In textu scripto tradito: 1 I . De diaconatu. a). 2 (Alexander Tokic, arch. 
Bar; Karmelo Zazinovic, aux. KrK; Josip Arneric, ep. Sibenik; Celestin Bezmali-
novic, aux. Hvar; Josip Lach, aux. Zagreb; Stjepan Bauerlein, ep. Djakovo; Ivo 
Gugic, ep. Dubrovnik; Frane Franic, ep. Split et Makarska, Josip Pavlisic, aux. 
Senj; Mate Gorkovic, arch. Zadar; Alfred Pichler, ep. Banjaluka; Marko Alaupo-
vic, arch. Sarajevo; Viktor Buric, ep. Senj; Dragutin Nezic, ep. Porec et Pula; 
Peter Cule, ep. Mostar; Matisa Zvekanovic, ep. adm. ap. Backa). 3 deest. 
4 deest. 5 deest. 6 b). 7 mentionem fecimus, quindecim. 8 deest. 
9 (Subscriptiones sequuntur eodem ordine, excepto ep. A. Pichler, qui noluit sub-
scribere). 1 0 deest. 1 1 Addo quod mihi scripsit exc.mus ep. Porec et Pula, 
scil. nos contrarios non esse ut Summus Pontifex in singulis casibus ordinem dia­
conatus conferat, sed talis diaconatus deberet in caelibatu exerceri, atque nullo 
modo opus est ut Concilium de hac re, praesertim in constitutione dogmática quid-
quam dicat. 1 2 deest. 1 3 deest. 1 4 deest. 1 5 pag. 23, lin. 10 et in 
pag. 24, lin. 9 usq. ad lin. 14. 1 6 Mt. 16, 18-19; Le. 22, 32; et lo. 21 , 15-17. 

1 7 In textu enim ad Eph. 2, 20 apostoli et prophetae sunt fundamentum vel po-
nunt fundamentum Ecclesiae praecise in quantum sunt praedicatores Evangelii in 
quo fundatur fides Ecclesiae, dum in textu Matthaei et Ioannis agitur de suprema 
auctoritate tanquam causa unitatis et stabilitatis aedificii moralis, agitur ergo de 
muñere specie diverso, cui nemo apostolorum iuxtaponi potest nec particeps talis 
muneris fieri. Ideoque omnino specificandum est cum in textu loquitur de « fun­
damento » Ecclesiae et cum loquitur de opere « fundandi » Ecclesiam, ne verbis 
aequivocis ansam demus falsis interpretationibus et motivum suspicionibus inuti-
libus. 1 8 deest. 1 9 interpretatio eius. 2 0 eo. 2 1 E. g. Ricciotti apo­
stólos in textu paulino non intelligit duodecim apostólos; Huby opinatur illos 
apostólos sensu latiore sumendos scil. missionarios, item quoque intelligitur a 
Pontificio Instituto Biblico in versione S. Scripturae in linguam italícam in com-
mentario ad locum, dum contra H. Schlier, Der Brief an He Epheser, Patmos 1962, 
p. 142 apostólos intelligit in sensu duodecim apostolorum. De cetero ex textu ex 
epistula ad Ephesios, classica obiectio desumitur contra primatum Petri, prout 
omnia manualia De Ecclesia nos docent. Ideoque ex mea humili opinione licitum 
non esse illo textui Matthaei simpliciter iuxtaponere absque ulla interpretatione. 
ídem quoque dicendum de textu qui adducitur ad textum ad Ephesios susten-
tandum, nempe ex Apocalypsi desumpto (Apoc. 21 , 14). Verba illa, ut patet, 
pertinent ad opus propheticum, quod ut scimus non est semper facile ad inter-
pretandum, dum liber Matthaei et Ioannis sunt libri historici et de locis de quibus 
nobis sermo est, saltem inter catholicos non datur ambiguitati locus. Certo certius 
apostolus in illo loco Apocalypsis noluit relationem instituere inter apostólos et 
Petrum in muñere fundandae Ecclesiae ratione primatus iurisdictionis, quia Ioan-
nes ibi textum collationis primatus prorsus omisit. Nec quidem loqui voluit de 
fundamento Ecclesiae ratione praedicationis apostolicae, quia Paulum, qui apo­
stolus decimus tertius collegii apostolici erat, inter illos duodecim locum videtur 
non habere. Quid tune? Exspectemus caelestem Ierusalem, ut res arcana textus 
Ioannei tándem aliquando nobis patefiat. 2 2 deest. 2 3 Mt. 16. 2 4 In 
Concilio Vaticano I episcopus noster magnus Strosmajer, propter rationes oecu-
menismi nobilissimi, contrarius erat potestad supremae iurisdictionis Romani Pon­
tificis, quam potestatem post Concilium plene agnovit. Non possumus vero nos 
in hoc Concilio, propter easdem nobilissimas rationes, propter scil. fratres no-
stros orthodoxos quibuscum simul vivimus, istam veritatem quocumque modo 
obscurare, sed in clarissima luce poneré nullo modo diminuendo mysterium hoc 
magnum in Ecclesia. 

2. Quoad alterum punctum doctrinae, scil. de episcopis, schema summam lau-
dis quoque non obtinet. Quod mirum non est, quia de hac difficili re theologi nos 
parum docuerunt. Nemo tamen catholicorum, submisse puto, dubitare posse de 
exsistentia collegii, seu corporis seu ordinis episcoporum et proinde de aliquo gu-
bernio collegiali episcoporum cum et sub Romano Pontifice, cuius gubernii imago 
privilegiata est hoc Concilium. Concilium tamen remanet forma extraordinaria gu­
bernii collegialis ñeque possumus concilium imponere Romano Pontifici in quacum-
que forma uti médium ordinarium gubernandi cum Ecclesia. 

Sed fundamentalis quaestio huius gubernii collegialis est quaestio de relatione 
inter iura primatialia papae et iura singulorum episcoporum: Nam collegium epi­
scoporum constituitur ex singulis episcopis. Proinde ponenda est primo quaestio 
de positione singulorum episcoporum erga Romanum Pontificem, ut sciamus quid 

sit episcopus et deinde solvenda est quaestio de relatione collegii episcoporum erga 
Romanum Pontificem. Sed possumus legere auctores hodiernos, sed respon-
sum ad has quaestiones, quod undequaque satisfaceret invenire non possumus. 
Propterea et schema de his quaestionibus satisfacere non potest in ómnibus. Ex 
mea tamen humili opinione labor quem fecerat exc. ep. Zazinovic investigando re­
lationes singulorum episcoporum erga summum pontificem ex historia Concilii 
Chalcedonensis et proponendo in suo interventu hesterna die, ut profundius exami-
naretur doctrina de episcopis in luce etiam veterum conciliorum et patrum atten-
tionem nostram meretur. 

Ad pag. 27, lin. 36 ad lin. 39: Propono ut ista verba expungantur e textu, 
etsi doctrinam veram continent, quia in quibusdam circumstantiis historiéis talis 
modus agendi, qui ibi suggeritur, magnum damnum Ecclesiae inferre potest in 
qua episcopi viventes sub aliqua potestate civili inimica Ecclesiae possent sub 
pressione eiusdem potestatis, quae in casu posset extendí ad omnes térras catho-
licas, aliquid per epístolas decernere sine invitatione Romani Pontificis et postea 
illa potestas, quae e. g. Romanum Pontificem in aliquo loco secreto detineret, 
posset dicere episcopis Romanum Pontificem illa decreta approbasse monstrando 
illis forsan subscriptionem Pontificis falsam. 

In genere non video possibilitatem illius « Concilii per epístolas » quae ibi 
suggeritur, nisi a Romano Pontifice episcopi explicite per aliquam epistolam invi-
tentur, ut ad aliquam quaestionem ab ipso per epistolam positam respondeant. 

Animadversiones additae: 

De diaconatu in Ecclesia catholica restaurando. 
Liceat mihi pauca verba dicere de diaconatu in Ecclesia catholica restau­

rando. 
Ut ab initio sincere et candide loquar, statim dico me esse contra restauratio-

nem diaconatus stabilis in Ecclesia catholica. 
Rationes huius nostrae humilis opinionis sunt sequen tes. 
1. Periculum pro vocationibus sacerdotalibus. Ego timeo ne nostri iuvenes 

seminaristae, in tentationibus pro sacra virginitate, ad ordinem diaconatus transeant 
et ita numerus sacerdotum diminuere incipiat. 

Haec est ratio communis pro tota Ecclesia, ut opinor. 
2. Periculum pro sacra lege caelibatus. Iam audivi in patria mea hoc conci­

lium aboliturum esse sacrum caelibatum pro sacerdotibus. Non est dubium, quin 
diaconatus uxoratus, labefactet aestimationem apud nostrum populum catholicum 
quam ipse habet pro ministris Dei et Ecclesiae qui in castitate vivunt. Omnes nunc 
enim putabunt diaconatum esse primum gradum, ut e medio tollatur caelibatus 
sacerdotalis. Ita putabunt quoque plurimi sacerdotes. Ita confusio in Ecclesia 
creabitur. 

3. Pericula quae Ecclesiae provenire poterunt a stabili diaconatu uxoratu, prae­
sertim in regionibus in quibus Ecclesia in difficultatibus vivit. Revera in talibus 
conditionibus difficile est disciplinam cleri sine uxore servare, ast quomodo serva-
bitur disciplina diaconorum cum uxoribus et forsan cum numerosa prole! Auctori­
tas civilis non amica Ecclesiae multo facilius poterit in diáconos uxoratos influxum 
exercere, quam in sacerdotes sine uxore. 

Hoc nos docet historia. 
4. Inutilitas diaconatus stabilis et uxoratus. 



C O N G R E G A T I O G E N E R A L I S X L I V 383 

Omnia quae pro novis diaconis proponuntur, ut possint faceré, omnia ista Ec­
clesia potest concederé, ut faciant laici specialiter consecrati, sicut nunc sunt in 
missionibus catechistae. Tales laici possent, ex potestate accepta in charactere bap-
tismatis et confirmationis et ex deputatione Ecclesiae accepta in speciali consecra-
tione: baptizare, etiam sollemniter, communionem distribuere, liturgiam quandam 
celebrare et populum Dei die dominica colligere eique verbum Dei annuntiare. 

Talis consecrado esset exercitium plenum sacerdotii regalis universalis populi 
Dei seu omnium christifidelium. 

Nemo est, qui non videat, quomodo sacerdotium universale novam lucem in 
hac suppositione acciperet. 

5. Facilior subiectio laicorum consecratorum sacrae hierarchiae et parochis 
quam subiectio diaconorum. 

Revera isti laici consecrati essent valde distantes ordine sacro a presbyteris et 
bene scirent se esse subiectos presbyteris et episcopis, quia Ecclesia ipsis posset 
facilius prohibere, quominus officia ipsis commissa exercerent. Nam in statu lai-
cali remanerent ante et post consecrationem. Dum econtra valde difEcile esset pro­
hibere diaconis officia diaconalia, quia stabilitate gauderent. 

6. Radones oeconomicae, quae non sunt spernendae. 
Laici nempe consecrati possent exercere, saltem in maiori parte, per sex dies 

in hebdómada, propriam professionem et ita propriam familiam sustentare. Econ­
tra diáconos eorumque familias Ecclesia deberet sustentare, quod pro multis Ec­
clesiis esset impossibile. Alioquin máxima penuria sacerdotum pro colligendo po­
pulo Dei diebus dominicis persentitur, quod laici consecrati bene explerent. Si 
vero necesse esset, ut quidam ex istis laicis consecratis etiam per totam hebdoma-
dam totum laborem suum pro Ecclesia impenderent, tune secundum istas necessi-
tates tales laici consecrati in plenum servitium Ecclesiae adsumi possent. 

7. Obiectio. Christus instituit diaconatum. Ergo non est inutilis nec pericu-
losus esse potest. Respondeo. 

a) Puto non esse certum Christum instituisse ordinem diaconatus imme-
diate. Potuit Christus instituere diaconatum etiam medíate, in sacro ordine presby­
teratus. Qui enim instituit totum, instituit etiam partes istius toti. Proinde potuit 
Ecclesia partem characteris presbyteratus conferre diaconis, si in determinatis con-
ditionibus censebat diaconatum esse necessarium aut utile. Si vero in alus condi-
tionibus Ecclesia iudicabat diaconatum non esse necessarium ñeque utile tune Ec­
clesia poterat supprimere ordinem diaconatus stabilis, sicut de facto Ecclesia fecit 
per multa saecula. Alioquin deberemus dicere Ecclesiam iudicasse per multa saecula 
diaconatum non esse necessarium nec utile, dum econtra Christus iudicabat diaco­
natum esse necessarium et utile. 

Proinde argumentatio illorum, qui volunt probare necessitatem instaurationis 
diaconatus stabilis ex eo, quod Christus illum instituerit, non valet. 

b) Ordo diaconatus in hodierna disciplina Ecclesiae inutilis non est. Nam 
iste ordo exercetur a presbyteris et etiam episcopis. Ecclesia posset conferre sacram 
ordinationem presbyteratus sine colla tione ordinis diaconatus, sicut etiam posset 
conferre ordinem episcopatus, uti videtur, sine collatione ordinis presbyteratus, 
sed hoc non facit, quia vult per gradus ordines superiores conferre, ut sciant 
sacerdotes se deberé exercere etiam officia diaconalia et eorum virtutes. Sicut e. g. 
in sacro ordine subdiaconatus obligatio suscipitur sacri caelibatus, quae obligatio 
ex subdiaconatu remanet quoque in diaconatu, presbyteratu et episcopatu. 

8. Hac occasione liceat mihi dicere me humiliter iam diu considerare ordi-
nem s. diaconatus tamquam ordinem in quo speciali modo suscipitur obligatio 
pauperem vitam clericalem ducendi. Nam diaconi in primaeva Ecclesia distribue-
bant bona ecclesiastica sicut hodie presbyteri ex obligatione suscepta in ordine 
diaconatus deberent distribuere bona ecclesiastica. Ad hoc munus bene faciendum 
diaconibus, i. e. nunc sacerdotibus pernecessaria est virtus paupertatis. Sed propter 
fragilitatem humanam semper ariserat mihi sententia, ut in ordinatione s. diaco­
natus emittatur promissio paupertatis servandae sicut in subdiaconatu emittitur 
promissio sacri caelibatus servandi vel saltem sicut promittitur oboedientia et 
reverentia in presbyteratu. 

Moderator: Audiatur secretarius generaiis. Congregatio erit eras, 
hora nona. 

Secretarius generaiis: Exitus suffragationis circa IX emendationem: 

Praesentes votantes 2.219 
Dixerunt placet 2.139 

non placet 67 
Vota nulla 13 

Emendatio X: 

Praesentes votantes 2.218 
Dixerunt placet 2.159 

non placet 46 
iuxta modum, ergo nulla 2 

Suífragia nulla 11 

Emendatio XI: 

Praesentes votantes 2.236 
Dixerunt placet 2.131 

non placet 96 
Vota nulla 9 

Emendatio XII: 

Praesentes votantes 2.254 
Dixerunt placet 2.232 

non placet 14 
Vota nulla 8 

Omnes lectae emendationes placuerunt Patribus. 

Em.mus P. D . EUGENIUS card. TISSERANT: Reponatur Sacrosanc-
tum Evangelium. 


